
Kelantan sambut baik Belanjawan 2027

Oleh:Norzana Razaly

KOTA DARULNAIM, 10 Ok-
tober — Kerajaan Negeri Kelantan
menyambut baik pengumuman
Belanjawan 2027 oleh Kerajaan
Persekutuan, khususnya peruntu-
kan dan perancangan projek strate-
gik yang dijangka memperkukuh
pembangunan infrastruktur, men-
ingkatkan kemudahan asas serta
menjamin kesejahteraan rakyat
negeri ini.

Menteri Besar Kelantan YAB
Dato’ Panglima Perang Ustaz
Dato> Mohd Nassuruddin Daud
berkata, antara inisiatif utama yang
diberikan perhatian ialah perancan-
gan Projek Empangan Lebir se-
bagai penyelesaian jangka panjang
terhadap masalah banjir dan bekal-
an air bersih di Kelantan.

Menurutnya, perancangan
tersebut akan melengkapi pelaksa-
naan fasa kedua Projek Pembangu-
nan Lembangan Sungai Bersepadu
(PLSB) Sungai Golok serta pem-
binaan Takungan Air Pinggiran
Sungai dan Loji Rawatan Air di
Machang yang kini berada pada
peringkat reka bentuk.

“Usaha ini turut diperkukuh
melalui pelaksanaan giat kerja-ker-
ja penggantian paip air usang,” ka-
tanya menerusi kenyataan media,
hari ini.

Dalam sektor pengangkutan,
beliau turut menyambut baik pen-
goperasian Projek Laluan Rel Pan-
tai Timur (ECRL) dari Gombak ke
Kota Bharu yang diumumkan bagi
Disember ini, selain perancangan

penyambungan landasan ke Rantau
Panjang.

Katanya, pengumuman pembi-
naan sebuah stesen bas bersepadu
dengan Stesen ECRL Kota Bharu
juga bakal melengkapkan jaringan
terminal pengangkutan awam se-
kali gus meningkatkan kesaling-
hubungan dan kemudahan mobiliti
rakyat.

Beliau juga berharap Kerajaan
Persekutuan turut memberikan per-
hatian terhadap cadangan penyam-
bungan Lebuhraya Pantai Timur
(LPT) dari Terengganu ke Kelan-
tan bagi memastikan pembangunan
infrastruktur yang lebih seimbang
antara wilayah.

“Walau bagaimanapun, demi
memastikan pembangunan yang
lebih seimbang antara wilayah,
Kelantan berharap agar cadangan
penyambungan Lebuhraya Pantai
Timur (LPT) dari Terengganu ke
Kelantan turut diberikan perha-
tian,” katanya.

Sementara itu, dalam sektor

kesihatan, Kerajaan Negeri turut
mengalu-alukan hasrat Kerajaan
Persekutuan untuk melengkapkan
Hospital Pakar Universiti Sains
Malaysia (USM) di Kubang Keri-
an dengan teknologi pembedahan
robotik.

Inisiatif berkenaan dilihat ber-
potensi memperkukuh keupayaan
perkhidmatan perubatan kepakaran
serta memperluas akses rakyat ke-
pada teknologi rawatan moden.

Beliau turut menyambut baik
pengumuman pembinaan taman
bimbingan kanak-kanak (tabika)
bagi masyarakat Orang Asli di
Kampung Angkek dan Pos Belatim
sebagai usaha memperluas kemu-
dahan pendidikan awal kepada ko-
muniti pedalaman.

Mengulas keseluruhan Belan-
jawan 2027, Dato’ Mohd Nas-
suruddin menzahirkan keyakinan
bahawa perancangan pembangu-
nan yang diumumkan Kerajaan
Persekutuan bersama-sama Belan-
jawan Negeri Kelantan 2027 yang

Kerajaan Negeri Kelantan
yakin bahawa dalam konteks
federalisme Bajet Persekutuan
2027 yang diumumkan oleh
Y AB Perdana Menteri,
khususnya yang berkaitan
dengan Negeri Kelantan serta
Bajet Negeri Kelantan 2027
yang akan dibentangkan
pada 29 Oktober nanti bakal
membawa berita baik kepada
rakyat Kelantan,”

dijadualkan dibentangkan pada 29
Oktober ini bakal membawa man-
faat kepada rakyat.

Beliau optimis, hubungan ker-
jasama yang baik antara Kerajaan
Negeri Kelantan dengan Kerajaan
Persekutuan menjadi asas penting
dalam memastikan pelaksanaan
agenda pembangunan dapat dit-
eruskan demi kepentingan bersa-
ma.

“Kerajaan Negeri Kelantan yak-
in bahawa dalam konteks federal-
isme Bajet Persekutuan 2027 yang
diumumkan oleh YAB Perdana
Menteri, khususnya yang berkaitan
dengan Negeri Kelantan serta Bajet
Negeri Kelantan 2027 yang akan
dibentangkan pada 29 Oktober
nanti bakal membawa berita baik
kepada rakyat Kelantan.

“Keyakinan ini turut disokong
oleh hubungan baik antara kera-
jaan (G to G) yang terjalin antara
Kerajaan Negeri Kelantan dengan
Kerajaan Persekutuan Malaysia,”
jelasnya.

Belanjawan 2027: Kelantan mahu LPT3
diteruskan, isu tebatan banjir diberi
perhatlan - TMB Kelantan

Oleh: Syamimi Manah

KOTA DARULNAIM, 7 Okto-
ber - Kerajaan Negeri Kelantan
berharap pembentangan Belan-
jawan 2027 oleh Perdana Menteri
YAB Dato Seri Anwar Ibrahim
pada Jumaat ini memberi perhatian
kepada projek besar yang melibat-
kan kepentingan rakyat termasuk
meneruskan pembinaan Lebuhraya
Pantai Timur (LPT)3 dari Ge-
muruh ke Kelantan serta isu tebat-
an banjir.

Sehubungan itu, Timbalan
Menteri Besar Kelantan YB Dato’
Dr Mohamed Fadzli Hassan berka-
ta, kerajaan negeri turut berharap
beberapa peruntukan berkaitan
kepentingan rakyat dan masalah
semasa di negeri itu dapat diberi
perhatian menerusi Belanjawan
2027.

“Kita, sebagaimana yang sebe-
lum-sebelum ini lah, kita harap-
kan beberapa projek besar untuk
negeri Kelantan yang melibatkan
kepentingan rakyat dan juga masa-
lah-masalah semasa, contohnya
soal tebatan banjir dan lain-lain
ditampulkan,” katanya.

Beliau berkata demikian ketika
sidang media selepas mesyuarat
exco di Mabna, Kompleks Kota
Darulnaim, hari ini.

Beliau berkata, kerajaan negeri

turut meminta supaya projek LPT3
dari Gemuruh diteruskan ke Kelan-
tan bagi menyediakan laluan alter-
natif kepada rakyat selain laluan
sedia ada melalui Gua Musang.

“Kita minta juga beberapa
peruntukan kerajaan negeri, ter-
masuklah Lebuhraya Pantai Timur,
LPT3 daripada Gemuruh diterus-
kan ke Kelantan.

“Sebab berilah pilihan juga ke-
pada rakyat negeri Kelantan untuk
mempunyai jalan alternatif Kuala
Lumpur di samping Gua Musang
yang ada sekarang ini,” ujarnya.

Menurut Dato’ Dr Mohamed
Fadzli, penyediaan laluan alternatif
itu dapat memberi manfaat kepada
rakyat Kelantan sebagaimana yang
dinikmati negeri-negeri lain.

Dalam perkembangan berkaitan
isu tebatan banjir, beliau berkata

kerajaan negeri berharap perkara
berkenaan diberi perhatian demi
kepentingan rakyat.

Walau bagaimanapun, katanya,
satu kajian terperinci perlu dilaku-
kan bagi mengenal pasti punca
sebenar masalah banjir, khususnya
keadaan air yang tidak dapat keluar
dan menyebabkan berlakunya ban-
jir termenung.

“Kita minta supaya buat kajian
yang betul dan kenal pasti sebe-
narnya apa masalah sebenarnya
yang menyebabkan banjir itu berla-
ku dan air itu tak boleh nak keluar,”
jelasnya.

Tambahnya, kajian
penting bagi mengenal pasti kele-
mahan yang berlaku sebelum se-
barang penambahbaikan dibuat
supaya masalah banjir dapat dise-
lesaikan.

tersebut

30 ibu DUN Kemahang dirai menerusi

Program Cakna‘Hawa

Oleh: Asri Hamat

KOTA DARULNAIM, 5 Oktober
-Sebanyak 30 ibu di Dewan Undan-
gan Negeri (DUN) Kemahang dirai
menerusi Program Cakna Hawa
sebagai penghargaan terhadap pen-
gorbanan dan sumbangan wanita
yang membantu memperkukuh
kesejahteraan serta ekonomi kelu-
arga.

Ahli Dewan Negeri (ADN) Ke-
mahang merangkap Exco Kerajaan
Negeri Kelantan YB Mejar (B)
Dato’ Md Anizam Abdul Rahman
berkata, program berkenaan mem-
beri perhatian khusus kepada golon-
gan isteri yang menguruskan rumah
tangga, membesarkan anak-anak
dan turut membantu suami mencari
rezeki.

Menurutnya, sumbangan golon-
gan ibu mungkin tidak sentiasa
terlihat, namun peranan mereka
amat besar
kelangsungan dan kesejahteraan
sesebuah keluarga.

“Begitulah kehidupan berumah
tangga, bukan semuanya perlu
dipikul seorang diri. Apabila mas-
ing-masing memahami
dan saling menyokong, insya-Allah
cabaran keluarga dapat dihadapi

dalam memastikan

peranan

asey mrann

T bersama Islam

aaaaaaaaa

dengan lebih baik,” katanya men-
erusi hantaran di media sosial, hari

ini.

Beliau berkata, Program Cakna
Hawa menjadi antara inisiatif untuk
mengiktiraf wanita yang memain-
kan peranan penting dalam mem-
bantu ekonomi keluarga di samping
melaksanakan tanggungjawab se-
bagai ibu dan isteri.

“Mereka bukan sahaja mengu-
ruskan rumah tangga dan anak-
anak, malah sanggup bekerja dan

e
Penghayatan Memba

TR

berusaha mencari pendapatan tam-
bahan demi memastikan keperluan
keluarga terus terjaga,” katanya.

Tambahnya, Pusat Khidmat
DUN Kemahang akan terus memas-
tikan setiap sumbangan dan bantuan
diagihkan secara lebih meluas su-
paya manfaatnya dapat dinikmati
lebih ramai penduduk yang memer-
lukan.

“Pendekatan pengagihan secara
bersasar turut dilaksanakan dengan
memberi peluang kepada keluarga

ruap Uvjanicia T

8 9
‘ersama Islam

I

yang belum pernah menerima ban-
tuan sekiranya terdapat penerima
terdahulu yang telah memperoleh
manfaat daripada inisiatif sama.
“Kita cuba mengelakkan pen-
erima yang sama menerima bantu-
an setiap tahun sekiranya terdapat
ruang untuk diberikan kepada kelu-
arga lain yang turut memerlukan.
“Insya Allah, dengan pendekatan
ini, lebih ramai warga dapat meras-
ai pelbagai inisiatif yang disediakan
oleh Kerajaan Negeri,” ujarnya.

Kelantan akan rayu keputusan Mahkamah
Tlnggl libat ganti rugi

Oleh: Syamimi Manah

KOTA DARULNAIM, 7 Okto-
ber - Kerajaan Negeri Kelantan
akan mengemukakan rayuan terh-
adap keputusan Mahkamah Tinggi
Kota Bharu yang memerintahkan
pembayaran ganti rugi berjumlah
RM17.46 juta kepada 348 peserta
FELCRA Bukit Tandak.

Timbalan Menteri Besar Kelan-

tan YB Dato’ Dr Mohamed Fadzli
Hassan berkata, kerajaan negeri
mempunyai tempoh tertentu untuk
mengemukakan rayuan dan perkara
itu akan dilaksanakan dalam tem-
poh ditetapkan.

“Kita akan buat rayuan. Dia ada
tempoh tertentu untuk kita buat
rayuan dan nanti kita akan buat
rayuan dalam tempoh tersebut,” ka-
tanya.

Beliau berkata demikian ketika
sidang media selepas Mesyuarat
Exco di Mabna Kota Darulnaim,
hari ini.

Dato’ Dr Mohamed Fadzli ber-
kata, kerajaan negeri turut menubu-
hkan satu jawatankuasa bagi me-
neliti perkara berkaitan representasi

RM17.46 juta

kerajaan negeri dalam kes berke-
naan.

Menurutnya, jawatankuasa
berkenaan akan melihat beberapa
kelemahan dari sudut representa-
si kerajaan negeri di mahkamah
sebagai persediaan menghadapi
proses rayuan di mahkamah lebih
tinggi.

“Dalam masa yang sama kita
pun dah tubuhkan satu jawatankua-
sa, yang saya akan mengusahakan
jawatankuasa tersebut, di mana kita
akan tengok nanti beberapa kele-
mahan-kelemahan dari sudut rep-
resentasi kita dalam mahkamah,”
ujarnya.

Beliau memaklumkan, kerajaan
negeri akan berusaha melakukan

yang terbaik dalam proses rayu-
an berkenaan kerana berpendapat
keputusan tersebut tidak sepatutn-
ya memihak kepada pihak berke-
naan.

“Sebab sepatutnya kes itu tak
sepatutnya kita kalah. Tapi kita
yakin insya Allah dalam mah-
kamah seterusnya nanti kita akan
cuba buat yang terbaik,” jelasnya.

Terdahulu, Mahkamah Tinggi
Kota Bharu memerintahkan Kera-
jaan Negeri Kelantan dan Pentadbir
Tanah Daerah Pasir Mas membayar
ganti rugi berjumlah RM17.46 juta
kepada 348 peserta FELCRA Bukit
Tandak berhubung isu pengeluar-
an tender pembalakan pokok getah
milik mereka.

KTD bentuk graduan gabungan iman

-teknologi

Oleh: Asri Hamat

KOTA BHARU, 6 Oktober -
Kolej Teknologi Darulnaim (KTD)
mempunyai tanggungjawab besar
dalam membentuk graduan yang
mampu menggabungkan iman dan
teknologi dalam kehidupan serta
kerjaya

Sehubungan itu, Exco Pendidi-
kan, Pengajian Tinggi, Teknolo-
gi Hijau, Digital dan Inovasi YB
Dato’ Wan Roslan Wan Hamat
berkata, KTD mempunyai poten-
si besar untuk membina manusia
yang tidak perlu memilih antara
iman dan teknologi, sebaliknya
menggabungkan kedua-duanya da-
lam kehidupan dan kerjaya.

“Kita mahu graduan yang boleh
mengendalikan teknologi tetapi
tidak dikendalikan oleh teknolo-
gi. Kita mahu graduan yang boleh
menggunakan kecerdasan buatan
(Al) tetapi tidak menyerahkan
seluruh pemikirannya kepada Al.

“Kita mahu graduan yang ce-
lik digital tetapi juga celik adab,
kompeten dalam pekerjaan dan
pada masa yang sama boleh diper-
cayai.”

Beliau berkata demikian ketika
berucap merasmikan Majlis Kon-
vokesyen KTD Kali Ke-8 dan Kon-
vokesyen KTD Cawangan Kuala
Lumpur Kali Ke-3 yang bertema-
kan ‘Sinergi Iman dan Teknologi
Memacu Peradaban Insani’ di De-

wan Utama Tengku Kaya Pahla-
wan, Kompleks Islam Jubli Perak
Sultan Ismail Petra, Panji, di sini,
pada Ahad.

Sebanyak 174 graduan men-
erima diploma pada majlis kon-
vokesyen berkenaan.

Dalam pada itu, beliau turut
menekankan pembangunan te-
knologi perlu berjalan seiring den-
gan tanggungjawab terhadap alam
sekitar.

Katanya, perkara itu selaras
dengan firman Allah SWT da-

lam Surah al-A’raf, ayat 56 yang
bermaksud “Dan janganlah kamu
membuat kerosakan di  bumi
setelah Allah memperbaikinya.”

Katanya, ayat tersebut sangat
relevan dengan dunia moden hari
ini.

“Kita bercakap tentang ekonomi
digital, pembangunan industri, ke-
cerdasan buatan dan bandar pintar,
namun pada masa yang sama kita
mesti bertanya,

apakah kesan pembangunan
kita terhadap alam yang akan di-

e

wariskan kepada generasi selepas
kita?

“Kita bukan pemilik mutlak
bumi ini. Kita ialah pemegang
amanah. Maka teknologi hijau bu-
kan sekadar satu trend, tetapi se-
bahagian daripada tanggungjawab
kita kepada generasi akan datang.

“Sama ada dalam pengurusan
sisa, penggunaan tenaga boleh ba-
haru mahupun pemeliharaan eko-
sistem tempatan di Kelantan, ino-
vasi mesti sentiasa bergerak seiring
dengan kelestarian,” jelasnya.

KPM perlu audit segera keselamatan sekolah
— YB Ahmad Fadhli

Oleh: Syamimi Manah

KUALA LUMPUR, 6 Oktober
- Kementerian Pendidikan Malay-
sia (KPM) perlu melakukan audit
segera terhadap aspek keselamatan
sekolah susulan kes kematian seo-
rang pelajar Tingkatan Empat yang
ditemukan meninggal dunia di
sebuah sekolah di Yong Peng, Batu

Pahat.

Ahli Parlimen Pasir Mas YB
Ahmad Fadhli Shaari berkata, audit
berkenaan perlu meliputi aspek ka-
walan selepas waktu persekolahan,
kelas tambahan dan pemantauan
kawasan sekolah.

Menurutnya, mekanisme untuk
mengesan ancaman keganasan dan
salah laku dalam kalangan pelajar
juga perlu diberi perhatian.

“KPM perlu melakukan audit
segera terhadap aspek keselamatan
sekolah, khususnya kawalan sele-
pas waktu persekolahan, kelas tam-
bahan, pemantauan kawasan se-
kolah serta mekanisme mengesan
ancaman keganasan dan salah laku
dalam kalangan pelajar,” katanya

di laman rasmi, pada Ahad.

Beliau berkata, kejadian berk-
enaan turut menuntut penjelasan
serius daripada KPM mengenai
bagaimana seorang pelajar boleh
ditemukan meninggal dunia dalam
kawasan sekolah serta tahap ka-
walan dan keselamatan yang dilak-
sanakan ketika itu.

YB Ahmad Fadhli turut me-
maklumkan bahawa pihak polis
dilaporkan telah menahan tiga pe-
lajar lelaki berusia 16 tahun bagi
membantu siasatan.

Katanya lagi, siasatan perlu
diserahkan sepenuhnya kepada
pihak polis untuk dijalankan se-
cara profesional dan menyeluruh
tanpa sebarang spekulasi atau tin-

dakan yang mendahului proses un-
dang-undang.

Dalam pada itu, beliau mer-
akamkan ucapan takziah kepada
seluruh keluarga mangsa, khusus-
nya nenek yang menjadi penjaga
pelajar berkenaan.

Beliau berkata, sekolah sepatut-
nya menjadi antara tempat paling
selamat untuk anak-anak kerana
ibu bapa menghantar mereka ke se-
kolah dengan kepercayaan bahawa
keselamatan mereka akan dijaga.

“Kepercayaan ini tidak boleh
dibiarkan terhakis. Jika terdapat
kelemahan sistem, akuilah dan per-
baikilah. Jangan tunggu satu lagi
nyawa melayang sebelum tindakan
lebih tegas diambil,” ujarnya.

Warga Armalah: Kelantan muliakan ibu
tunggal, pelihara maruah wanita

Oleh: Irham Hilmi Hashim

KOTA BHARU, 10 Oktober —
Kerajaan Negeri Kelantan terus
memperkasakan kebajikan golon-
gan wanita menerusi pendekatan
‘Warga Armalah’ bagi memulia-
kan kedudukan ibu tunggal, me-
melihara maruah serta membentuk
sahsiah yang baik berteraskan nilai
Islam.

Perkara itu dinyatakan oleh
Exco Kebajikan, Pembangunan
Keluarga dan Wanita YB Dato’
Rohani Ibrahim ketika berucap
mewakili Menteri Besar Kelantan
YAB Dato Panglima Perang Ustaz
Dato Mohd Nassuruddin Daud dan
Kerajaan Negeri Kelantan sem-
pena meraikan Lawatan Mahab-
bah Jemaah Masjid Kariah Bagan
Pinang ke Kediaman Rasmi Men-
teri Besar Kelantan, di sini, hari
ini.

Menurutnya, penggunaan is-
tilah ‘Warga Armalah’ yang diil-
hamkan oleh arwah Tok Guru
Nik Aziz bertujuan mengelakkan
penggunaan gelaran ‘janda’ yang
berkonotasi negatif, sekali gus me-
melihara maruah wanita berkenaan
daripada stigma masyarakat dan
sebarang fitnah.

“Langkah memuliakan golon-
gan ini disokong melalui penggu-
balan dasar-dasar khusus di bawah
portfolio kebajikan, pembangunan

keluarga dan wanita seperti Dasar
Wanita Solehah Kelantan, Dasar

Keluarga Mawaddah Kelantan
serta Dasar Berkebajikan dan Kes-
ejahteraan Rakyat Negeri Kelan-
tan,” katanya.

Beliau memaklumkan, perun-
tukan bagi golongan Armalah
yang bermula pada 1997 sebanyak
RM40,000 telah ditingkatkan ke-
pada RM120,000 setiap tahun bagi
memperluas bantuan kebajikan ke-
pada golongan berkenaan.

Tambahnya, bantuan yang dis-
alurkan secara konsisten meren-
tasi 45 Dewan Undangan Negeri
(DUN) di Kelantan itu dianggarkan
memberi manfaat kepada purata
800 hingga 1,200 orang Armalah
setiap tahun.

Dalam pada itu, beliau men-
jelaskan bahawa Urus Setia Keba-
jikan, Pembangunan Keluarga dan
Wanita (U-KekWa) turut meny-
usun pelbagai program kebajik-
an dan latihan bagi memastikan

golongan Armalah, anak-anak yat-
im serta warga emas terus mendap-
at bimbingan dan peluang untuk
mengembangkan keupayaan dalam
komuniti.

“Usaha memperkasakan golon-
gan wanita dan institusi keluarga
berkenaan merupakan sebahagian
daripada pelaksanaan dasar Mem-
bangun Bersama Islam (MBI) yang
menekankan pembinaan sahsiah
insan serta pemeliharaan kebajikan
masyarakat,” ujarnya.

36 tahun MBI: Kelantan kekal teguh
berteraskan Islam dan mtegrltl

Oleh: Irham Hilmi Hashim

KOTA BHARU, 10 Oktober —
Dasar Membangun Bersama Is-
lam (MBI) yang diamalkan oleh
Kerajaan Negeri Kelantan selama
36 tahun menjadi asas pentadbi-
ran di bawah Kepimpinan Ulama,
khususnya dalam membentuk in-
tegriti kepimpinan, membangun-
kan insan serta melaksanakan dasar
kebajikan rakyat.

Perkara itu dinyatakan oleh
Exco Kebajikan, Pembangunan
Keluarga dan Wanita YB Dato’

Rohani Ibrahim ketika berucap
mewakili Menteri Besar Kelantan
YAB Dato Panglima Perang Ustaz
Dato Mohd Nassuruddin bagi me-
raikan Lawatan Mahabbah Jemaah
Masjid Kariah Bagan Pinang ke
Kediaman Rasmi Menteri Besar
Kelantan, di sini, hari ini.

Menurutnya, ketahanan pen-
tadbiran berteraskan MBI ibarat
sebuah rumah tua yang mampu
berdiri teguh melebihi 100 ta-
hun kerana mempunyai asas yang
kukuh.

“Arwah Tok Guru Nik Aziz

pernah berpesan agar dasar MBI
ini sentiasa dipertahankan dan
tidak sekali-kali diubah kerana in-
ilah asas utama dalam mendidik,
membangun serta membina insan
di negeri ini,” katanya.

Beliau menjelaskan, pegangan
terhadap dasar berkenaan turut
dizahirkan melalui amalan integriti
dalam pentadbiran apabila sehing-
ga kini tiada pimpinan atau wakil
rakyat Kerajaan Negeri Kelantan
yang dikenakan tindakan salah
laku integriti, selain pejabat kera-
jaan sentiasa terbuka untuk seba-

rang pemeriksaan.

Tambahnya, komitmen terh-
adap MBI juga diterjemahkan mel-
alui penggubalan pelbagai dasar
kebajikan yang menyentuh keper-
luan masyarakat, termasuk tujuh
dasar di bawah portfolionya.

Dasar berkenaan ialah Dasar
Keluarga Mawaddah Kelantan,
Dasar Berkebajikan dan Kese-
jahteraan Rakyat Negeri Kelantan,
Dasar Kanak-Kanak Fitrah Kelan-
tan, Dasar Anak Yatim Islah Kelan-
tan, Dasar Warga Emas Mukramun
Kelantan, Dasar Orang Kurang
Upaya Mugqarrabun Kelantan serta
Dasar Wanita Solehah Kelantan.

Dalam pada itu, beliau memak-
lumkan bahawa Kerajaan Neg-
eri kini berada pada fasa ketiga
MBI, iaitu fasa penghayatan, bagi
memastikan setiap dasar yang
digubal dapat diterjemahkan ke-
pada amalan yang memberi kesan
kepada kehidupan rakyat, khususn-
ya dalam aspek kebajikan dan pen-
didikan insan.

Beliau turut memaklumkan ba-
hawa saf kepimpinan negeri akan
terus memimpin dan mendidik
rakyat berasaskan kefahaman ag-
ama serta nilai-nilai Islam meski-
pun Kelantan berdepan pelbagai
cabaran dan persepsi terhadap pen-
tadbiran negeri.

RM58,000 Khairat Kifalah diserahkan kepada
waris di DUN Kemahang

Oleh: Asri Hamat

KOTA DARULNAIM, 6 Okto-
ber-Sebanyak RM 58,000 telah dis-
erahkan kepada waris atau wasi di
Dewan Undangan Negeri (DUN)
Kemahang melalui Skim Khairat
Kifaalah Kerajaan Negeri Kelantan
sejak awal tahun hingga hari ini,
kata Ahli Dewan Negeri (ADN)
Kemahang YB Mejar (B) Dato’
Md Anizam Abdul Rahman.
Katanya,
bertujuan membantu waris peserta
yang meninggal dunia, sekali gus
sedikit sebanyak meringankan be-
ban yang ditanggung keluarga.
“Bantuan ini tidak mungkin dap-
at mengembalikan insan yang telah
pergi, namun sekurang-kurangnya
dapat membantu keluarga dalam
menghadapi urusan dan keperlu-

inisiatif berkenaan

)M»v—»’ﬁg

PUSAT KHIDMAT DUN
- “KEMARANG |

“Cakna Rakyat Kemahang Sejahtera”
“Penghayatan Me Bersama

an selepas kehilangan orang ter-
sayang,” katanya menerusi media
sosial, hari ini.

Pada masa sama, beliau berkata
masih terdapat ibu bapa berusia 55
tahun ke atas yang belum mendaft-
ar dengan Skim Khairat Kifaalah.

Sehubungan itu, beliau menye-
ru semua pihak, khususnya anak-

anak dan ahli keluarga terdekat,
memastikan ibu bapa yang layak
mendapatkan pendaftaran supaya
manfaat berkenaan dapat diterima
apabila diperlukan.

“Semoga inisiatif Kerajaan
Negeri Kelantan ini terus memberi
manfaat kepada rakyat dan mem-
bantu meringankan beban keluarga

yang sedang berdepan dengan ke-
hilangan insan tersayang.

“Jangan tunggu berlaku mu-
sibah, pastikan ibu bapa kita sudah
berdaftar,” katanya.

Terdahulu, beliau menyampai-
kan sumbangan Kifaalah kepada
lapan orang wasi di Pusat Khidmat
DUN Kemahang pada Ahad.



6

BN KESEJAHTERAAN

OKTOBER 2026

Datin Wan Nor Hanita ketuai PURNAMA
santuni 45 jemaah Masjid Kariah Bagan
Pinang, erat ukhuwah dua negerl

Oleh: Irham Hilmi Hashim

KOTA BHARU, 10 Oktober —
Yang Dipertua Pertubuhan Amal
dan Kebajikan Isteri-Isteri Wakil
Rakyat dan Pegawai Kanan Kera-
jaan Kelantan (PURNAMA) Datin
Panglima Perang Datin Wan Nor
Hanita Wan Yaacob menyantuni
45 jemaah Masjid Kariah Bagan
Pinang, Port Dickson, Negeri Sem-
bilan sempena Lawatan Mahab-
bah ke Kelantan bagi mempererat
hubungan silaturahim dan penyat-
uan ummabh.

Beliau berkata demikian keti-
ka menyambut rombongan yang
diketuai Mejar Jeneral (B) Dato’
Nawawi Daud di Kediaman Rasmi
Menteri Besar Kelantan, JKR 10,
di sini, hari ini.

Menurutnya, kunjungan itu
mencerminkan keindahan hubun-
gan persaudaraan sesama Muslim
yang perlu terus dipelihara bagi
merapatkan ukhuwah antara mas-
yarakat kedua-dua negeri.

“Alhamdulillah, rasa amat dekat
di hati dapat menerima kehadiran
seluruh jemaah dan kepimpinan
kariah masjid. Keikhlasan serta
keindahan kerjasama ini amat man-
is untuk dirasai, sekali gus merap-
atkan lagi ikatan tali silaturahim,”
katanya.

Beliau berharap seluruh ahli
rombongan berpuas hati dengan
layanan yang disediakan sepanjang
berada di Kelantan.

Beliau juga berharap hubungan
baik yang terjalin dapat diteruskan
menerusi lawatan pada masa akan
datang.

Hadir sama, Exco Pembangu-
nan Keluarga, Wanita dan Kebajik-
an YB Dato’ Rohani Ibrahim yang
mewakili Menteri Besar Kelantan
YAB Dato Panglima Perang Ustaz
Dato Mohd Nassuruddin Daud ber-
sama Datin Sri Amar D’Raja Datin
Hasmani Hussain.

PLSB Sungai Golok perlu disiapkan segera demi
keselamatan rakyat Tumpat — Dato’ Mumtaz

Oleh: Syamimi Manah

KUALA LUMPUR, 8 Okto-
ber - Projek Lembangan Sungai
Bersepadu (PLSB) Sungai Golok
perlu dipulihkan dan disiapkan
secara tuntas bagi memastikan ke-
selamatan rakyat Tumpat, khusus-
nya penduduk yang terjejas akibat
banjir serta kelewatan pelaksanaan
projek berkenaan.

Ahli Parlimen Tumpat YB
Dato’ Mumtaz Md Nawi berkata,
perkara itu perlu diberi perhatian
serius susulan pelbagai kelemahan
yang dibangkitkan dalam Lapo-
ran Ketua Audit Negara (LKAN)
2/2026 termasuk perubahan skop,
kelewatan pengambilan tanah dan
peningkatan kos projek.

Menurutnya, berdasarkan sis-
tem myProjek, PLSB Sungai
Golok pada asalnya bertujuan men-
gurangkan risiko banjir sehingga
tahap 50 ARI (Annual Recurrence
Interval), selain melindungi ka-
wasan pertanian dan pendapatan
penduduk serta meningkatkan ke-
selamatan kawasan sempadan Ma-
laysia-Thailand.

“Kenapa berlaku peningkatan
yang sebegini rupa?” soalnya keti-
ka membahaskan LKAN 2/2026 di
Dewan Rakyat, semalam.

Dato” Mumtaz berkata, peruba-
han skop projek turut melibatkan
pembinaan tembok penahan banjir
daripada 2.5 kilometer kepada 42.5
kilometer menggunakan cerucuk
kepingan keluli.

Beliau turut membangkitkan
kejadian banjir besar pada Disem-
ber 2022 yang mencapai tahap 91
ARI, sedangkan reka bentuk asal
PLSB disediakan bagi menghadapi
banjir pada tahap 50 ARI.

Sehubungan itu, beliau memin-
ta kerajaan menjelaskan tindakan

susulan dan arahan variasi yang
dibuat bagi mengemas kini reka
bentuk projek, termasuk keperluan
persediaan baharu sekiranya projek
perlu mengambil kira banjir seh-
ingga tahap 100 ARI.

Menurutnya, kelewatan projek
turut memberi kesan kepada pen-
duduk Kampung Simpangan dan
Pengkalan Kubor yang berdepan
keadaan berhabuk ketika musim
panas serta banjir luar biasa ketika
musim hujan.

“Ketika musim hujan, mere-
ka mengalami banjir luar biasa
kerana kerja projek masih belum
disiapkan,” jelasnya.

Dato’ Mumtaz berkata, isu ke-
selamatan juga perlu diberi per-
hatian memandangkan penduduk
pernah mengadu berdepan risiko
pencerobohan dan kecurian mem-
babitkan bot dari negara jiran ket-
ika berlaku banyjir.

Katanya lagi, keadaan banjir
yang meluas turut menyukarkan
penentuan sempadan dan menim-
bulkan implikasi terhadap kese-

lamatan kawasan berkenaan.

Beliau turut membangkitkan
kerugian RM3.2 juta susulan dua
pam air yang terpaksa dirobohkan
dan meminta langkah kontingensi
lebih jelas disediakan bagi meng-
hadapi perubahan keadaan serta
risiko berkaitan perubahan iklim.

Dalam pada itu, beliau mahu ke-
menterian membentangkan pelan
pemulihan yang jelas merangkumi
sasaran, tahap kemajuan dan tem-
poh penyelesaian bagi setiap isu
yang dikenal pasti.

Beliau berkata, perkembangan
projek juga perlu dikemas kini
kepada rakyat secara berkala su-
paya penduduk mengetahui status
sebenar pelaksanaan PLSB Sungai
Golok.

Dato’ Mumtaz juga meminta
penjelasan berhubung pihak yang
bertanggungjawab terhadap keru-
gian pertanian dan penempatan
penduduk yang terjejas akibat kele-
watan projek, selain status siasatan
terhadap kelemahan pengurusan
projek.

Sesi B2B Kedah Tourism ke Kelantan perkasa
promosi pelancongan dua hala

Oleh:Norzana Razaly

KOTA BHARU, 10 Oktober —
Sesi padanan perniagaan (B2B)
antara penggiat industri pelancon-
gan Kedah dan Kelantan dijangka
mempergiat promosi pelancongan
dua hala menerusi pembangunan
pakej bersama, peluasan jaringan
perniagaan serta pertukaran pelan-
cong antara kedua-dua negeri.

Exco  Pelancongan, Kebu-
dayaan, Kesenian dan Warisan YB
Datuk Kamarudin Md Nor berkata,
inisiatif itu membuka peluang ke-
pada pengusaha pelancongan untuk
meneroka pasaran baharu, mem-
perkenalkan produk pelancongan
masing-masing dan membangun-
kan kerjasama strategik yang mem-
beri manfaat kepada industri.

Menurutnya, Program Promo-
si Pelancongan Negeri Kedah dan
Sesi B2B ke Kelantan dan Tereng-
ganu yang berlangsung pada 10
hingga 12 Oktober 2026 melibat-
kan penyertaan 30 penggiat industri
pelancongan Kedah.

“Hubungan antara pengusaha
pelancongan, agensi pelancongan,
pengusaha penginapan dan penye-
dia aktiviti pelancongan perlu
diperkukuh bagi menghasilkan pa-
kej yang lebih komprehensif.

“Kita berharap pertemuan ini
tidak terhenti setakat sesi perbin-
cangan, sebaliknya diterjemahkan
kepada kerjasama sebenar melalui
pembangunan produk, promosi
bersama dan pertukaran pelancong
antara Kedah dengan Kelantan,”
katanya.

Beliau berkata demikian ketika

merasmikan Majlis Makan Malam
Sanjungan Budi Delegasi Tour-
ism Negeri Kedah ke Kelantan di
sebuah hotel di sini, hari ini.

Katanya lagi, sesi B2B yang
dijadualkan berlangsung di Ho-
tel Holiday Villa pada 11 Oktober
merupakan platform strategik bagi
mempertemukan pemain industri
kedua-dua negeri untuk bertukar
maklumat, membina jaringan per-
niagaan dan mengenal pasti pel-
uang kerjasama yang saling men-
guntungkan.

Beliau optimis, pendekatan
tersebut berpotensi menggalakkan
pembangunan pakej pelancongan
rentas negeri yang menggabungkan
keunikan destinasi, warisan budaya,
produk pelancongan dan pengala-
man pelawat di Kedah serta Pantai
Timur.

Menurut Datuk Kamarudin, ke-
hadiran delegasi Kedah yang terdi-
ri daripada 30 peserta itu diketuai
Pengurus Kanan Promosi Kedah
Tourism Roslan Osman itu turut
memberi peluang kepada peng-
giat industri pelancongan Kelantan

memperkenalkan keunikan budaya,
warisan, keramahan masyarakat
serta kepelbagaian produk pelan-
congan negeri kepada rakan indus-
tri dari Kedah.

“Pogram lawatan suai kenal
(Familiarization Trip atau Famtrip)
yang dijadualkan berlangsung pada
11 Oktober membolehkan delegasi
meninjau sendiri potensi produk
dan destinasi pelancongan Kelantan
untuk diketengahkan dalam pake;j
pelancongan bersama.

“Program ini dapat membuka
ruang perkongsian maklumat dan
berpotensi mewujudkan peluang
perniagaan baharu, pembangunan
pakej pelancongan bersama serta
pertukaran pelancong antara neg-
eri.

“Kita berharap hubungan yang
terjalin melalui program ini akan
terus diperkukuh dan menghasilkan
manfaat berpanjangan kepada in-
dustri pelancongan Kedah, Kelan-
tan dan juga Terengganu,” katan-
ya.

Sehubungan itu, beliau mer-
akamkan penghargaan kepada

Pertemuan ini diharapkan
menjadi pemangkin kepada
hubungan kerjasama
yang lebih erat dan
berterusan antara pemain
industri pelancongan,
sekali gus membuka
lebih banyak peluang
untuk memperkenalkan
keistimewaan destinasi
masing-masing,”

Tourism Malaysia Wilayah Timur
dan Tourism Kelantan atas pengan-
juran program berkenaan, khusus-
nya komitmen Tourism Kelantan
dalam menyelaraskan majlis makan
malam serta pelaksanaan Famtrip.

Tambahnya, kerjasama antara
agensi pelancongan dan pengusa-
ha industri perlu diteruskan secara
berstruktur supaya jaringan yang
dibina dapat diterjemahkan kepada
aktiviti promosi bersama dan pen-
ingkatan aliran pelancong domes-
tik.

Beliau turut berharap hubungan
profesional yang terjalin sepan-
jang program tiga hari itu menjadi
asas kepada kerjasama berterusan
dalam memperluas pasaran pelan-
congan antara Kedah, Kelantan dan
Terengganu.

“Pertemuan ini  diharapkan
menjadi pemangkin kepada hubun-
gan kerjasama yang lebih erat dan
berterusan antara pemain industri
pelancongan, sekali gus membuka
lebih banyak peluang untuk mem-
perkenalkan keistimewaan destina-
si masing-masing,” katanya.

Bahasa dan sastera diangkat sebagal agenda

negeri

Oleh:Norzana Razaly

KOTA BHARU, 10 Oktober —
Agenda pemerkasaan bahasa Me-
layu dan kesusasteraan berpotensi
diangkat sebagai sebahagian dari-
pada agenda pembangunan Negeri
Kelantan, sekali gus memperluas
peranannya melangkaui bidang
kuasa portfolio tertentu dalam ker-
ajaan negeri.

Timbalan Exco Pendidikan,
Pengajian Tinggi, Teknologi Hijau,
Digital dan Inovasi YB Kamaru-
zaman Mohamad berkata, perbin-
cangan bersama pihak Dewan Ba-
hasa dan Pustaka Wilayah Timur
menghasilkan dua kertas kerja
sudah dibawa ke Pejabat Ment-
eri Besar Kelantan bagi meneliti
cadangan tersebut supaya usaha
memartabatkan bahasa dan sastera
dapat dilaksanakan secara lebih
menyeluruh.

“Kita juga telah mengadakan
perbincangan dengan Pejabat Men-
teri Besar Kelantan untuk melihat
agenda bahasa dan sastera ini se-
bagai agenda negeri, bukan agenda
di bawah exco tertentu.

“Di Kelantan, kelebihannya leb-
ih 90 peratus penduduk ialah Mel-
ayu, jadi dari segi bahasa lebih mu-
dah. Masyarakat Cina, India dan
Siam di Kelantan pun bahasa Me-
layunya pekat molek. Jadi mudah
untuk kita melaksanakan agenda
pemerkasaan bahasa dan sastera,”
katanya.

Beliau berkata demikian ketika
berucap pada Majlis Penyampaian
Hadiah Sayembara Cerpen Kem-
bara Sastera (KS) 2026 dan Pelan-
caran Antologi Cerpen di sebuah
hotel di sini, pada 3 Oktober.

Menurutnya, kedudukan bahasa
Melayu sebagai bahasa komunika-
si yang digunakan secara meluas
merentas kaum di Kelantan mer-
upakan kelebihan penting dalam
membangunkan ekosistem kes-
usasteraan yang lebih kukuh.

Justeru, usaha memperkasa ba-
hasa dan sastera perlu merangku-
mi pelbagai pendekatan termasuk
pertandingan penulisan kreatif,
penerbitan karya, program apre-
siasi sastera serta pembudayaan
membaca dalam kalangan masyar-
akat.

Beliau turut menyuarakan ke-
bimbangan terhadap kemerosotan
penghayatan keindahan dan nilai
bahasa dalam komunikasi generasi
muda, khususnya akibat kecend-
erungan menggunakan bahasa ring-
kas menerusi platform digital.

— Timbalan Exco endid_ikan

“Dalam abad ini, bahasa sudah
hilang keterujaannya. Hari ini, ka-
lau kita tengok WhatsApp anak-
anak muda, sudah tidak ada bahasa.
Sudah kembali kepada bahasa mes-
in seperti komputer yang menggu-
nakan bahasa tanpa perasaan.

“Jadi generasi hari ini berba-
hasa dengan bahasa yang sudah
hilang roh bahasa itu sendiri. Bagi
saya program hari ini sangat pent-
ing kerana agenda memperkasakan
bahasa. Sastera itu asasnya ialah
bahasa,” jelasnya.

Beliau menegaskan, kesusas-
teraan memainkan peranan pent-
ing dalam memelihara kehalusan
bahasa, membina pemikiran serta
memastikan warisan persuratan
Melayu terus dihayati oleh gener-
asi baharu.

Sehubungan itu, beliau mer-
akamkan penghargaan kepada pen-
ganjur Sayembara Cerpen KS 2026
atas inisiatif menyediakan wadah
kepada penulis dari seluruh negara
untuk menghasilkan karya kreatif
berteraskan nilai Islam, pelancon-

gan dan kearifan tempatan.

Pada majlis tersebut, beliau turut
menyempurnakan pelancaran dua
antologi terbitan Kembara Sastera,
iaitu Dengung di Atas Awan yang
menghimpunkan karya Sayembara
Cerpen KS 2026 serta antologi fik-
syen mini Buah Epal di Celah Pu-
ing terbitan Kembara Sastera.

Sayembara yang dibuka sejak
April lalu menerima 34 penyer-
taan dari pelbagai negeri sebelum
17 karya dipilih ke pusingan kedua
dan 13 cerpen terbaik mara ke per-
ingkat penentuan akhir.

Cerpen Dengung di Atas Awan
karya Faridah Paimin dinobatkan
sebagai juara dengan hadiah wang
tunai RM300 sekali gus dipilih
sebagai judul antologi sayembara
berkenaan.

Tempat kedua dimenangi Umi
Solehah menerusi cerpen Secawan
Kopi di Dapur Bara yang menerima
RM250 manakala Zulkifli Haji Mat
Top meraih tempat ketiga melalui
cerpen Secangkir Kopi di Hujung
Lorong dengan hadiah RM150.

Keselamatan manusia diutamakan, pihak berwajib
diminta tangani anjing liar —- TMB Kelantan

Oleh: Syamimi Manah

KOTA DARULNAIM, 8 Oktober
- Keselamatan manusia, khususnya
kanak-kanak dan pelajar sekolah,
perlu diberi keutamaan dalam
menangani isu anjing berkeliaran

di Kelantan.

Timbalan Menteri Besar Kelan-
tan YB Dato’ Dr Mohamed Fadz-
li Hassan berkata, pihak berkuasa
perlu mengambil tindakan yang
sesuai mengikut undang-undang
bagi memastikan keselamatan
orang awam terjamin.

“Pihak berkuasa kena teliti per-
kara ini, memandangkan nyawa
manusia khususnya kanak-kanak
serta pelajar sekolah lebih utama.
Jadi ambillah tindakan yang sesuai
mengikut undang-undang demi ke-
selamatan semua,” katanya.

Beliau berkata demikian pada
sidang media selepas Mesyuarat

Exco Kerajaan Negeri Kelantan
di Mabna Kota Darulnaim, di sini,
semalam.

Menurutnya, kebajikan haiwan
juga perlu diberi perhatian, namun
keselamatan dan nyawa manusia
perlu diutamakan dalam sebarang
tindakan yang diambil.

Isu berkenaan mendapat per-
hatian susulan kejadian seorang
kanak-kanak lelaki berusia lapan
tahun cedera parah selepas dis-
erang sekumpulan anjing liar di
Pantai Kuala Kemasin, Bachok
pada 1 Oktober lalu.

Mangsa, Azuar Firdaus Zu-
raiman, dilaporkan mengalami ke-

cederaan pada bahagian kepala dan
leher sebelum menerima rawatan
di Hospital Raja Perempuan Zain-
ab II, Kota Bharu, termasuk sunti-
kan vaksin rabies dan pemantauan
selama kira-kira tiga minggu.

Mengulas lanjut, Dato’ Dr Mo-
hamed Fadzli berkata tindakan
terhadap isu anjing berkeliaran
perlu dilaksanakan secara sewa-
jarnya dengan mengambil kira
keselamatan masyarakat dan pe-
runtukan undang-undang yang ber-
kaitan.

“Anjing pun kita kena jaga teta-
pi nyawa manusia lebih penting,”
ujarnya.

156 anak penyu petunjuk pantai Kelantan
berpotensi jadi habitat

Oleh: Asri Hamat

PASIR PUTEH, 9 Oktober- Pen-
emuan 156 anak penyu di Pantai
Pachakan pada 23 Ogos memberi
petunjuk bahawa pesisir Kelantan
masih berpotensi menjadi habitat
persarangan bagi spesies marin ter-
ancam itu.

Exco Pertanian, Industri Agro
Makanan dan Komoditi YB Dato’
Tuan Mohd Saripudin Tuan Ismail
berkata, penemuan berkenaan amat
unik kerana Kelantan sudah lama
tidak merekodkan penyu naik ke
pantai negeri itu untuk bertelur se-
cara alami.

Katanya, selepas kira-kira tiga
dekad, Kelantan kembali merekod-
kan fenomena alami penyu bertelur
dan menetas di pantai negeri itu
menerusi penemuan 156 anak
penyu di Pantai Pachakan.

“Penemuan ini bukan seka-
dar mengenai seekor penyu yang
memilih pantai untuk bertelur, ma-
lah ia memberikan satu petunjuk
penting bahawa pesisir Kelantan
masih berpotensi menjadi habitat
persarangan bagi spesies marin ter-
ancam ini.”

Beliau berkata demikian pada
Majlis Perasmian Program Ke-
berkesanan Ekologi Tukun Tiruan
dan Kesedaran Konservasi Marin
Siri  1/2026 Bersama Komuni-
ti Perikanan Daerah Pasir Puteh,
Kelantan di Pantai Dalam Rhu,
Pachakan, di sini semalam.

Program tersebut adalah kes-
inambungan penemuan dan pen-

etasan 156 ekor anak penyu ba-
ru-baru ini, melibatkan 115 peserta
terdiri daripada Pejabat Perikanan
Negeri Kelantan, NGO Geng Plas-
tik Ija, Persatuan Nelayan serta
penduduk tempatan telah menjay-
akan program tersebut termasuk
aktiviti mengutip sampah.

Hasilnya, sebanyak 324.20
kilogram sampah berjaya dikutip,
sekali gus menunjukkan komit-
men bersama dalam memastikan
kebersihan pantai dan kelestarian
ekosistem marin terus terpeliha-
ra.

Menurut Dato’ Tuan Mohd
Saripudin lagi, bagi sebuah negeri
yang tidak begitu sinonim dengan
pendaratan penyu berbanding be-
berapa lokasi utama lain di Pantai
Timur Semenanjung Malaysia,
perkembangan itu membuka lem-
baran baharu dalam usaha mema-
hami kepentingan pantai Kelan-
tan terhadap kitaran hidup dan
kelangsungan populasi penyu.

Katanya, kehadiran penyu Agar
di Pantai Kampung Pachakan, Pa-
sir Puteh menunjukkan kawasan

L)

‘ Jaoaran e

pesisir berkenaan mempunyai nilai
ekologi yang wajar diberikan per-
hatian.

Tambahnya, penyu adalah khaz-
anah marin yang perlu dipelihara
dan dilindungi kerana keunikannya
sebagai satu-satunya reptilia marin
yang sudah wujud lebih jutaan ta-
hun lalu.

“Jika reptilia marin ini tidak di-
urus dan dilindungi dengan baik,
sudah pasti kini hanya tinggal nama
dan gambar sahaja yang tidak dap-
at ditatapi oleh kita dan generasi
akan datang,” katanya.

Ujarnya lagi, Malaysia bertuah
kerana empat daripada tujuh jenis
penyu yang masih wujud di dunia
ketika ini mendarat dan bertelur di
pantai negara ini.

“Empat jenis penyu itu ialah
penyu Belimbing, penyu Agar,
penyu Karah atau Sisik dan penyu
Lipas,” ujarnya.

Menurutnya lagi, antara anca-
man kepupusan penyu dan spesies
terancam dikenal pasti berpunca
daripada tindakan manusia, ter-
masuk aktiviti pembangunan tidak

Penemuan ini bukan
sekadar mengenai seekor
penyu yang memilih
pantai untuk bertelur,
malah ia memberikan satu
petunjuk penting bahawa
pesisir Kelantan masih
berpotensi menjadi habitat
persarangan bagi spesues
marin terancam ini,”

terancang di kawasan pendaratan
penyu, pencemaran, hakisan dan
penambakan pantai pendaratan
penyu, selain pemangsa alami.

Justeru itu katanya, dengan ker-
jasama kerajaan negeri, pertubu-
han bukan kerajaan (NGO), pihak
swasta dan lain-lain, Jabatan Peri-
kanan dapat melaksanakan pro-
gram pengurusan dan pemuliha-
raan penyu serta spesies terancam
dengan lancar dan berkesan.

Sokongan berkenaan diperlu-
kan dalam bentuk kewangan, kepa-
karan dan tenaga kerja.

Beliau juga menegaskan, ke-
bersihan pantai amat penting un-
tuk hidupan laut dan orang ramai.
Pantai yang bersih mampu menarik
kehadiran orang ramai dan pelan-
cong sekali gus mewujudkan pel-
uang pekerjaan kepada masyarakat
setempat.

Hadir sama Ahli Dewan Negeri
(ADN) Semerak YB Norsham Su-
laiman, Ketua Jajahan Pasir Puteh
Mohd Kamarulzaman Ab Wahab
dan Pengarah Perikanan Negeri
Kelantan Ismail Ibrahim.

Kelantan mohon RM606.49 juta lulus
RM126.8 juta, Dato’ Siti Zailah persoal
jurang peruntukan

Oleh: Irham Hilmi Hashim

KUALA LUMPUR, 8 Oktober
- Ahli Parlimen Rantau Panjang
YB Dato’ Siti Zailah Mohd Yu-
soff membangkitkan jurang antara
permohonan peruntukan penyeng-

garaan Jalan Persekutuan Kelantan
berjumlah RM606.49 juta dengan
peruntukan yang diperoleh negeri
itu bagi tahun 2026.

Beliau berkata demikian ketika
meminta penjelasan Menteri Kerja
Raya mengenai jumlah peruntukan
yang diterima Kelantan daripada
RM157.15 juta bagi penyengga-
raan Jalan Persekutuan Zon Ten-
gah/Timur pada sesi Pertanyaan
Lisan Dewan Rakyat, Mesyuarat
Ketiga, Penggal Kelima, Parlimen
Kelima Belas, semalam.

Berdasarkan jawapan Menteri
Kerja Raya, permohonan Anggaran

Penyenggaraan Jalan (APJ) Kelan-
tan berjumlah RM606.49 juta bagi
859 kerja, manakala peruntukan
yang diperoleh melibatkan beber-
apa komponen penyenggaraan.

Komponen tersebut merang-
kumi RM79.32 juta bagi 53 kerja
berkala pavemen, RM41.74 juta
bagi 123 kerja berkala bukan pave-
men, RM1.73 juta bagi lima ker-
ja penyenggaraan kecil jambatan
serta RM4.07 juta bagi 36 kerja
penyenggaraan lampu jalan dan
lampu isyarat.

Secara keseluruhan, peruntu-
kan bagi komponen berkenaan

berjumlah kira-kira RM126.8 juta,
manakala pelaksanaannya dibuat
melalui Arahan Kerja konsesi dan
perolehan jabatan bagi kerja elek-
trik.

“Adakah peruntukan yang dit-
erima Kelantan setimpal dengan
keperluan sebenar penyenggaraan
jalannya?” demikian antara perka-
ra yang dibangkitkan dalam soalan
tambahan beliau berkaitan formula
agihan peruntukan.

Setakat September 2026, seban-
yak 158 kerja telah siap, manaka-
la 66 kerja lagi dijangka siap pada
November 2026.

MP Kota Bharu persoalkan pengurangan
audit prestasi dalam LKAN Siri 2 2026

Oleh: Asri Hamat

KUALA LUMPUR, 8 Oktober
- Ahli Parlimen Kota Bharu YB
Dato’ Seri Takiyuddin Hassan
mempersoalkan pengurangan bi-
langan laporan pengauditan presta-
si yang dibentangkan di Dewan
Rakyat menerusi Laporan Ketua
Audit Negara (LKAN) Siri 2 2026
berbanding 2023 dan tahun-tahun
sebelumnya.

Katanya, pengauditan prestasi
adalah antara fungsi teras Jabatan
Audit Negara yang diperkenal-
kan susulan pelaksanaan program
‘performance budgeting system’
sebelum Akta Audit dipinda pada
1978.

Menurutnya, persoalan tim-
bul sama ada berlaku perubahan
terhadap petunjuk prestasi utama
(KPI) juruaudit selepas 2023 se-

hingga pengauditan prestasi tidak
lagi diberikan keutamaan.

“Atau sebenarnya pengauditan
prestasi masih dilaksanakan tetapi
tidak lagi dilaporkan dalam Lapo-
ran Ketua Audit Negara.

“Sekiranya benar terdapat pen-
gurangan, apakah justifikasinya
sedangkan pengauditan prestasi
merupakan instrumen utama untuk
menilai keberkesanan perbelan-
jaan awam, khususnya ketika ker-
ajaan memperuntukkan dana yang
semakin besar setiap tahun,” ka-
tanya ketika membahaskan LKAN
Siri 2 2026 di Dewan Rakyat,
semalam.

Dato’ Seri Takiyuddin turut
membangkitkan persoalan ber-
kaitan pengauditan syarikat kera-
jaan dan penggunaan Sistem Audit
Kendiri secara elektronik.

Menurutnya, berdasarkan pe-
mahamannya, pengauditan Jabatan
Audit Negara di bawah Seksyen
5(1)(d) Akta Audit 1957 lebih ter-
tumpu kepada aspek tadbir urus
dan pengurusan syarikat kerajaan,
bukannya pengauditan penyata ke-
wangan kerana penyata kewangan
diaudit juruaudit luar.

Sehubungan itu, beliau mem-
persoalkan mengapa laporan ber-
kaitan pengauditan syarikat tidak
lagi dibentangkan dalam LKAN
kali ini.

“Berapa jumlah pengauditan

syarikat kerajaan yang telah disel-
esaikan oleh Jabatan Audit Negara
bagi tahun semasa dan daripada
jumlah tersebut, berapa pula akh-
irnya dilaporkan kepada Dewan
Rakyat ini?” soalnya.

Mengenai sistem e-self audit,
beliau meminta penjelasan ber-
hubung maksud sebenar sesebuah
syarikat dikatakan sudah diaudit
melalui sistem berkenaan.

Beliau mempersoalkan sama
ada maklumat yang hanya diisi
sendiri oleh syarikat dalam sistem
tetapi belum disahkan dan diveri-
fikasi melalui pemeriksaan di lap-
angan oleh juruaudit Jabatan Audit
Negara boleh dianggap sebagai
telah diaudit sepenuhnya.

“Inilah persoalan-persoalan
yang saya rasa perlu dijelaskan
oleh Jabatan Ketua Audit Negara
apabila menggunakan sistem e-self
audit ini,” katanya.

Dalam pada itu, Dato’ Seri Ta-
kiyuddin turut menyentuh pengau-
ditan pejabat perwakilan Malaysia
di luar negara yang menurutnya
tertumpu kepada aspek tadbir urus
dan pengurusan kewangan.

Katanya, kebanyakan isu yang
diketengahkan dalam dapatan au-
dit membabitkan perkara seperti
kekosongan jawatan, kelewatan
penyaluran peruntukan, pemerik-
saan mengejut yang tidak dilaksan-
akan, kelemahan penyelenggaraan

kad daftar stok serta beberapa kele-
mahan operasi.

Beliau berpandangan perkara
berkenaan lebih bersifat pentad-
biran harian dan mempersoalkan
sama ada isu sedemikian lazimnya
berada dalam skop tindakan unit
audit dalaman kementerian atau
agensi untuk diperbetulkan.

“Saya bukan mempertikaikan
kepentingan isu tersebut tetapi
saya ingin mendapat pandangan
Jabatan Audit Negara sama ada
laporan kepada Parlimen seharusn-
ya lebih memfokuskan kepada isu
yang mempunyai impak strategik
dan nasional,” katanya.

Jelasnya, rakyat dan Dewan
Rakyat pastinya mengharapkan
kupasan lebih signifikan diberikan
terhadap pengurusan syarikat ker-
ajaan yang strategik di peringkat
negara.

Beliau antara lain menyebut
Khazanah Nasional, Permodalan
Nasional Berhad (PNB), TEKUN
Nasional serta syarikat berkaitan
kerajaan yang menguruskan dana
awam berskala besar supaya
diberikan tumpuan oleh Jabatan
Audit Negara.

Beliau turut meminta penjela-
san Jabatan Audit Negara menge-
nai pengauditan Lembaga Tabung
Haji selepas proses penstrukturan
aset yang dilaksanakan pada tahun
2008.

Tiga bakat KFLI ke KBS

Tl S

Oleh: Syamimi Manah

KOTA DARULNAIM, 6 Okto-
ber - Tiga bakat muda yang lahir
daripada ekosistem pembangu-
nan kepimpinan Kelantan Future
Leaders Institute (KFLI) terpilih
menyertai MADANI Fellowship
anjuran Kementerian Belia dan Su-
kan (KBS).

Mereka ditempatkan di kemen-
terian terpilih bagi tempoh empat
bulan bermula September 2026
hingga Januari 2027.

Penyertaan terbabit memberi
ruang kepada peserta memperoleh
pendedahan secara langsung terh-
adap dunia dasar dan pentadbiran
negara.

Sehubungan itu, Exco Belia,
Sukan, NGO dan Perpaduan Mas-
yarakat YB Zamakhshari Muham-
ad berkata, peluang berkenaan
perlu dimanfaatkan sebaik-baiknya
untuk menimba pengalaman, mem-
bina kompetensi dan memperluas
jaringan.

“Tahniah dan syabas saya ucap-
kan kepada Saudara Baihaqi, Sau-
dara Syakir dan Saudara Firdaus
atas kejayaan terpilih menyertai
MADANI Fellowship di bawah
kelolaan KBS.

“Saya amat menghargai pen-
capaian ini kerana saudara bertiga

KFLI berbangga meraikan tiga anak muda dalam ekosistem
Kelantan Future Leaders Institute (KFLI) yang telah terpilih menyertai
MADANI Fellowship di bawah kelolaan Kementerian Belia dan Sukan (KBS).

oMARAN

imad, Syakir
Al it

ADN Belia Kelantan
Lantikan Khas

Ditempatkan d\
Kementerian F i

hamiad Baihagi
M bin Aminudin bin Nap

Setiausaha Agung
Sekretariat KFLI

Ditempatkan di
ian Pertahanan

Tinggi (KPT)

merupakan antara bakat muda yang
lahir daripada ekosistem pemban-
gunan kepimpinan KFLI, melalui
laluan dan pengalaman yang ber-
beza,” katanya ketika dihubungi,
hari ini.

Tiga anak muda berkenaan ia-
lah Setiausaha Agung (SUA) Sek-
retariat KFLI Muhammad Baihaqi
Aminudin yang ditempatkan di Ke-
menterian Pertahanan (MINDEF),
Ahli Dewan Negeri (ADN) Belia
Kelantan lantikan khas Ahmad
Syakir Halili yang ditempatkan di

(MINDEF)

Mu Firdous

Alumni KFLA 2025
Kohort FLA-01

Ditempatkan di
Kementerian Pertahanan
(MINDEF)

Kementerian Pendidikan Tinggi
(KPT) serta alumni Kelantan Fu-
ture Leaders Academy (KFLA)
2025, Muhammad Firdaus Napi
yang turut ditempatkan di MIND-
EF.

Menurut YB  Zamakhshari,
penempatan di kementerian bu-
kan sekadar satu peluang untuk
mendapatkan pengalaman, sebali-
knya ruang bagi ketiga-tiga peser-
ta memahami dengan lebih dekat
dunia dasar dan pentadbiran nega-
ra.

“Peluang berada di kementerian
bukan sekadar satu penempatan,
tetapi ruang untuk menimba pen-
galaman, membina kompetensi,
memperluas jaringan dan mema-
hami dengan lebih dekat dunia
dasar serta pentadbiran negara.

“Gunakanlah peluang ini se-
baik-baiknya. Bakat yang ada
ialah amanah. Terus belajar, ter-
us berkembang dan apabila tiba
masanya, kembalikan pengalaman
dan ilmu yang diperoleh untuk
manfaat masyarakat, ummah dan
negeri Kelantan,” ujarnya.

Beliau turut berpesan supaya
ketiga-tiga peserta membawa nama
Kelantan dengan baik serta menga-
malkan nilai Al-Qawiyy Al-Amin
dalam melaksanakan setiap aman-
ah sepanjang mengikuti program
berkenaan.

YB Zamakhshari juga mer-
akamkan tahniah kepada Baihaqi,
Syakir dan Firdaus atas pemilihan
tersebut serta berharap pengala-
man yang diperoleh dapat menjadi
bekalan untuk mereka terus berkh-
idmat dan menyumbang kepada
masyarakat, ummah dan negeri
Kelantan.

“Tahniah Baihaqi, Syakir dan
Firdaus. Terus melangkah daripa-
da bakat belia, kita bina pemimpin
masa hadapan,” katanya.

Dato’ Siti Zailah gesa KKR naik taraf turapan
jalan gred tinggi di pintu masuk negara

Oleh: Irham Hilmi Hashim

KUALA LUMPUR, 8 Oktober
— Ahli Parlimen Rantau Panjang
YB Dato’ Siti Zailah Mohd Yu-
soff menggesa Kementerian Kerja
Raya (KKR) menaik taraf kualiti
turapan jalan bergred tinggi di tiga
pintu masuk antarabangsa Kelan-
tan bagi menampung aliran trafik
rentas sempadan serta menyokong
kegiatan perdagangan dan pelan-

congan dengan Thailand.

Beliau berkata, laluan di Ran-
tau Panjang, Pengkalan Kubor dan
Bukit Bunga memerlukan spesi-
fikasi turapan gred tinggi berikutan
kepentingannya sebagai jaringan
pengangkutan yang menghubung-
kan Malaysia dengan Thailand.

Menurutnya, kerosakan jalan
di kawasan berkenaan menjejas-
kan keselesaan dan keselamatan
pengguna dan berpotensi memberi
kesan kepada kelancaran logistik
perdagangan dua hala serta imej
pelancongan sempadan negara.

Sehubungan itu, beliau menca-
dangkan supaya KKR mewujudkan
kategori penyenggaraan khusus
bagi memastikan laluan ekonomi
strategik tersebut menerima perha-
tian sewajarnya.

“Adakah Kementerian berca-

dang untuk mewujudkan kate-
gori penyelenggaraan baharu iaitu
‘Laluan Ekonomi Sempadan Ber-
impak Tinggi’ untuk Kelantan?”
soalnya.

Beliau mengemukakan cadan-
gan itu menerusi soalan tambahan
pada sesi Pertanyaan Lisan Dewan
Rakyat, Mesyuarat Ketiga, Peng-
gal Kelima, Parlimen Kelima Be-
las, semalam.

Dato’ Siti Zailah turut menca-
dangkan penggunaan spesifikasi
turapan berkualiti tinggi berband-
ing kaedah tampalan biasa bagi
memastikan ketahanan permukaan
jalan yang menerima aliran trafik
antarabangsa.

Menurutnya, keperluan
penyenggaraan di pintu masuk
negara wajar dinilai berdasar-
kan fungsi ekonomi dan kepada-

tan trafik, selain tahap kerosakan
jalan.

Sementara itu, Menteri Kerja
Raya ketika menjawab persoalan
berkenaan menjelaskan bahawa
kerja penyenggaraan rutin berjadu-
al dilaksanakan mengikut kategori
jalan serta pusingan kerja yang
ditetapkan dalam Kontrak Perjanji-
an Penswastaan.

Kategori penyenggaraan sedia
ada meliputi Jalan Protokol, Jalan
Utama dan Jalan Sekunder.

Elak ulang baiki, KKR diminta perinci
indikator kualiti penyelenggaraan jalan
- Dato’ Siti Zailah

]

Oleh: Irham Hilmi Hashim

KUALA LUMPUR, 8 Oktober
— Ahli Parlimen Rantau Panjang
YB Dato’ Siti Zailah Mohd Yu-
soff menggesa Kementerian Kerja
Raya (KKR) memperincikan in-

dikator kualiti bagi memastikan
kerja penyenggaraan Jalan Perse-
kutuan bagi mengelakkan pembai-
kan berulang dalam tempoh sing-
kat.

Beliau berkata demikian ketika
mengemukakan soalan tambahan
mengenai ukuran keberhasilan
kerja penyenggaraan Jalan Perse-
kutuan pada sesi Pertanyaan Lisan
Dewan Rakyat, Mesyuarat Ketiga,
Penggal Kelima, Parlimen Kelima
Belas, semalam.

Menurutnya, laporan jumlah
projek yang dilaksanakan atau
disiapkan perlu disertai ukuran ke-

berhasilan selepas kerja berkenaan
siap bagi menilai keberkesanan
sebenar penyenggaraan.

“Adakah Kementerian mempu-
nyai ukuran keberhasilan selepas
kerja siap, seperti pengurangan
aduan jalan rosak, pengurangan
kemalangan, peningkatan tahap In-
ternational Roughness Index (IRI),
atau tempoh jalan kekal dalam
keadaan baik?” soalnya.

Beliau turut meminta penjela-
san mengenai jumlah projek di
Kelantan yang terpaksa dibaiki
semula dalam tempoh satu atau
dua tahun selepas siap.

Menjawab perkara itu, KKR
memaklumkan bahawa penam-
bahbaikan  terhadap  program
penyenggaraan Jalan Persekutu-
an telah dilaksanakan pada 2025
melalui ujian Pavement Condition
Assessment (PCA) di keseluruhan
jaringan Jalan Persekutuan di Se-
menanjung Malaysia.

Ujian itu bertujuan menilai ta-
hap kerosakan jalan, menentukan
kaedah pembaikan yang bersesua-
ian dengan kerosakan dikenal pas-
ti serta memastikan jangka hayat
jalan tidak menyusut dengan lebih
cepat.

Isu pelarian: Malaysia perlu dasar tegas,
berpenkemanusman — Datuk Dr Ahmad Marzuk

Oleh: Syamimi Manah

KUALA LUMPUR, 7 Okto-
ber - Malaysia memerlukan dasar
pengurusan pelarian yang tegas
dan berperikemanusiaan dalam
memastikan kepentingan rakyat
serta kedaulatan negara terus dipe-
lihara.

Ahli Parlimen Pengkalan Chepa
YB Datuk Dr Ahmad Marzuk
Shaary berkata, isu pelarian tidak
boleh dilihat hanya dari sudut ke-
selamatan atau kemanusiaan sema-
ta-mata kerana ia turut melibatkan
aspek kedaulatan, keselamatan
ekonomi, undang-undang dan
maruah manusia.

“Malaysia memerlukan dasar
yang tegas tetapi tidak zalim, ber-
peri kemanusiaan tetapi tidak naif
dan mempertahankan kepentingan
rakyat Malaysia tanpa menghilan-
gkan hak manusia yang melarikan
diri daripada peperangan, pengan-
iayaan dan juga penindasan,” ka-
tanya

Beliau berkata demikian ke-
tika membahaskan Penyata Ja-
watankuasa Pilihan Khas berkaitan
pengurusan pelarian di Dewan
Rakyat, pada Isnin.

Menurutnya, prinsip Islam turut
mengajar supaya golongan yang
dizalimi diberi perlindungan dan
layanan yang adil, namun pembe-
rian perlindungan tidak bermaksud
kedaulatan negara atau penguat-
kuasaan undang-undang diketepi-
kan.

“Prinsip kita mudah, rahmat
tanpa undang-undang boleh mem-
bawa kekacauan. Undang-undang
tanpa rahmah boleh membawa
kezaliman. Yang kita perlukan ia-
lah undang-undang yang dipandu
secara penuh keadilan,” jelasnya.

Sehubungan itu, Datuk Dr Ah-
mad Marzuk menyokong pewu-
judan satu mekanisme penentuan
status pelarian yang telus, berse-
padu dan boleh diaudit bagi men-
genal pasti individu yang benar-be-
nar memerlukan perlindungan.

Katanya, mekanisme berkenaan
boleh merangkumi penggunaan
biometrik, semakan keselamatan,
rekod jenayah, negara asal, sebab
melarikan diri, sejarah perjalanan
serta mekanisme rayuan.

Beliau menegaskan, kerajaan
juga perlu mempunyai pangkalan
data yang sahih bagi membezakan
antara pelarian sebenar, pemohon

suaka, pendatang asing tanpa izin
dan migran ekonomi.

Dalam pada itu, beliau meng-
ingatkan pelarian yang melakukan
kesalahan tetap tertakluk kepada
undang-undang Malaysia dan per-
lu disiasat serta didakwa sekiranya
mempunyai asas kesalahan.

Ahli Parlimen Pengkalan Chepa
itu turut menyentuh aspek pek-
erjaan dengan berkata, sebahagi-
an pelarian telah bekerja dalam
ekonomi tidak formal dan keadaan
itu boleh menyebabkan mereka
terdedah kepada eksploitasi serta
bekerja tanpa perlindungan sewa-
jarnya.

Katanya lagi, laluan pekerjaan
yang terkawal boleh dipertim-
bangkan bagi pelarian yang me-
menuhi syarat, dengan memasti-
kan kepentingan pekerja tempatan
tidak terjejas serta pematuhan ter-
hadap gaji minimum, undang-un-
dang buruh, pemeriksaan kesihatan
dan perlindungan sosial.

Beliau juga membangkitkan
isu kesihatan dan pendidikan, ter-
masuk keperluan memastikan
kanak-kanak pelarian mendapat
pendidikan asas dan kemahiran su-
paya tidak tercicir dalam tempoh
yang panjang.

Tambahnya,  tanggungjawab
berkaitan kesihatan pelarian tidak
seharusnya dipikul sepenuhnya
oleh kerajaan, sebaliknya perlu
dikongsi bersama majikan, UN-
HCR, pertubuhan bukan kerajaan
dan agensi antarabangsa.

Pada masa sama, Datuk Dr
Ahmad Marzuk berkata Malaysia
perlu memberi perhatian kepada
punca berlakunya krisis pelarian,
khususnya konflik di Myanmar.

“Selagi pembunuhan, perang
dan pengusiran di Myanmar, sela-
gi itulah Malaysia akan diberikan
tempat untuk mereka kembali.
Mereka kalau di negara mereka
aman, mereka pun tak ingin datang
ke negara kita,” ujarnya.

Warga emas perlu terus dihargal, pastikan

mereka tidak rasa

Oleh: Syamimi Manah

TUMPAT, 10 Oktober — War-
ga emas perlu terus dihargai dan
disantuni bagi memastikan mere-
ka tidak berasa tersisih, sebaliknya
dapat menjalani kehidupan yang
bermakna bersama keluarga dan
masyarakat.

Exco Kebajikan, Pembangunan
Keluarga dan Wanita YB Dato’
Rohani Ibrahim berkata, warga
emas mempunyai pengalaman
hidup yang luas dan boleh berkong-
si pengetahuan untuk membimbing
generasi muda.

Beliau berkata demikian ketika
merasmikan Sukaneka Pusat Ak-
tiviti Warga Emas (PAWE) Negeri
Kelantan 2026 di PAWE Tumpat,
Kampung Kajang Sebidang, di
sini, hari ini.

Menurutnya, warga emas per-
Iu terus mendapat perhatian dan
layanan yang baik daripada kelu-
arga, selain diberikan peluang un-
tuk bergaul serta menyertai aktiv-
iti bersesuaian dengan kemampuan
mereka.

“Pengalaman yang dimiliki
warga emas boleh dikongsi dengan
generasi muda, justeru mereka per-
Iu terus dihormati dan dihargai,”
katanya.

Beliau turut  menekankan
kepentingan menjaga kesihatan
pada usia emas serta peranan kel-

uarga dalam memastikan warga
emas berasa disayangi dan tidak
kesunyian.

Sementara itu, Timbalan Penga-
rah Jabatan Kebajikan Masyarakat
(JKM) Negeri Kelantan Mohamad
Othman berkata, warga emas bu-
kan sekadar golongan yang me-
merlukan bantuan dan penjagaan,
malah mempunyai pengalaman,
kemabhiran serta pengetahuan yang
boleh disumbangkan kepada kelu-

tersisih — Dato’ Rohani

arga dan masyarakat.

“Warga emas perlu diberikan
ruang untuk terus aktif dan terlibat
dalam kehidupan bermasyarakat,
termasuk berkongsi pengalaman
serta membimbing generasi muda”
ujarnya.

Beliau berkata, warga emas
juga boleh menyumbang melalui
kemahiran yang dimiliki, termasuk
membantu keluarga dan menyertai
aktiviti ekonomi yang bersesua-

ian.

Menurutnya, masyarakat per-
lu memastikan warga emas terus
mendapat perhatian serta merasa-
kan diri mereka dihargai dan masih
diperlukan.

Program berkenaan menghim-
punkan sebanyak 350 warga emas
daripada 16 PAWE seluruh Kelan-
tan bagi menyertai aktiviti sukane-
ka dan mengeratkan hubungan ses-
ama peserta.

Dato’ Siti Zailah persoal formula agihan
RM157.15 juta penyenggaraan jalan

Oleh: Irham Hilmi Hashim

KUALA LUMPUR, 8 Oktober
- Ahli Parlimen Rantau Panjang
YB Dato’ Siti Zailah Mohd Yusoff
mempersoalkan formula yang di-
gunakan Kementerian Kerja Raya

(KKR) dalam menentukan agihan
peruntukan penyenggaraan jalan
berjumlah RM157.15 juta kepada
empat negeri di bawah Zon Ten-
gah/Timur bagi tahun 2026.

Beliau penjelasan
sama ada agihan tersebut mengam-
bil kira keperluan sebenar setiap
negeri berdasarkan panjang Jalan
Persekutuan, tahap kerosakan
jalan, jumlah trafik serta kadar ke-
malangan.

Perkara itu dibangkitkan pada
sesi Pertanyaan Lisan Dewan Rak-
yat, Mesyuarat Ketiga, Penggal
Kelima, Parlimen Kelima Belas,
semalam.

“Apakah formula yang diguna-

meminta

kan oleh Kementerian untuk me-
nentukan bahagian setiap negeri?”’
soalnya.

Menerusi  soalan tambahan,
Dato’ Siti Zailah turut membang-
kitkan persoalan sama ada pe-
runtukan yang disalurkan kepada
Kelantan setimpal dengan keperl-
uan penyenggaraan jaringan Jalan
Persekutuan di negeri berkenaan.

Menjawab persoalan tersebut,
KKR memaklumkan bahawa agi-
han peruntukan penyenggaraan
jalan ditentukan berdasarkan be-
berapa kriteria teknikal termasuk
panjang jalan yang disenggara, kat-
egori jalan, tahap kerosakan serta
aduan yang diterima.

Penilaian tahap kerosakan jalan
dibuat menerusi Pavement Condi-
tion Assessment (PCA) bagi men-
genal pasti keadaan fizikal turapan
sebagai antara asas pertimban-
gan dalam menentukan keperluan
penyenggaraan.

Sementara itu, Kelantan men-
erima peruntukan RM33 juta me-
nerusi program memperkasa kon-
traktor G1 hingga G4 di bawah
Zon Tengah/Timur yang memberi
manfaat kepada 91 kontraktor.

Peruntukan berkenaan meli-
batkan tujuh kerja penyenggaraan
berkala pavemen dan 84 kerja
penyenggaraan  berkala bukan
pavemen.

Insiden Masjid Al-Aziz Al-Hadi: TMB mahu

pelaku dikenal pasti, tindakan sewajarnya

dlambll

Oleh: Syamimi Manah

KOTA DARULNAIM, 7 Oktober
- Timbalan Menteri Besar Kelan-
tan YB Dato’ Dr Mohamed Fadzli
Hassan meminta pihak berkuasa
menyiasat dan mengenal pasti pi-
hak yang terlibat dalam insiden kh-
ianat di Masjid Al-Aziz Al-Hadi,
Kota SPP Warisan, Tumpat pada 5
Oktober.

Beliau berkata, tindakan sewa-
jarnya perlu diambil mengikut
undang-undang terhadap pihak
yang terlibat dalam kejadian berk-
enaan.

“Kita minta sangat supaya pi-
hak yang berkuasa, sama ada polis
ke atau apa, tolong siasat dan cari
siapa yang terlibat dan ambil tinda-
kan yang sewajarnya.

“Ini adalah satu benda yang
sangat-sangat tidak bertanggung-
jawab,” katanya.

Beliau berkata demikian ketika
sidang media selepas Mesyuarat
Exco di Mabna Kota Darulnaim,
hari ini.

Menurutnya, perbuatan seump-
ama itu tidak wajar berlaku ter-
hadap mana-mana rumah ibadah

dan pendirian sama turut terpakai
sekiranya ia melibatkan tempat
ibadah lain.

“Bukan masalah masjid saja.
Kalau buat tempat ibadah lain pun
kita akan marah” jelasnya.

Beliau memaklumkan, pihak
polis telah mengambil beberapa
tindakan susulan berhubung ke-

jadian tersebut dan yakin siasatan
dapat diselesaikan dalam tempoh
terdekat.

“Saya baca, saya ikuti. Seka-
rang ini polis sudah ada beberapa
tindakan yang telah pun dibuat dan
saya yakin pihak polis akan berjaya
dalam masa yang singkat, insya Al-
lah,” ujarnya.

Pulau Chendol, Pulau Suri berpotensi
dikembangkan sebagal tarikan ekopelancongan
- YB Mohd Adanan

Oleh: Syamimi Manah

TUMPAT, 7 Oktober - Pulau
Chendol dan Pantai Suri berpotensi
diketengahkan sebagai antara tari-
kan ekopelancongan di kawasan
kepulauan Tumpat, khususnya me-
nerusi keunikan alam semula jadi
yang terdapat di kawasan berke-
naan.

Ahli Dewan Negeri (ADN)
Kelaboran YB Mohd Adanan Has-
san berkata, potensi tersebut dapat
diteroka dan dikembangkan bagi
memberi manfaat kepada masyar-
akat serta ekonomi penduduk se-
tempat.

Beliau berkata demikian rasmi
selepas mengadakan lawatan ke
Pasar Terapung Pulau Suri bersa-
ma pegawai-pegawai Pejabat Kes-
ihatan Daerah (PKD), barisan peg-
awai Majlis Daerah Tumpat, Ahli
Majlis, Imam Masjid Teluk Renju-
na Amin Zulkahar, semalam.

Menurutnya, lawatan berkenaan
bertujuan meninjau potensi pem-
bangunan sektor pelancongan di
kawasan kepulauan.

“Lawatan ini bertujuan menin-
jau potensi pembangunan sektor
pelancongan di kawasan kepu-
lauan, khususnya tarikan berasas-

kan ekopelancongan yang boleh
diketengahkan dan dikembangkan
pada masa hadapan,” katanya di la-
man rasmi, semalam.

Dalam lawatan itu juga, beliau
meninjau tapak ekopelancongan
yang menawarkan keindahan alam
semula jadi termasuk laluan pe-
jalan kaki dan pelantar tinjau yang
membawa pengunjung menyusuri

kawasan hutan paya bakau serta
pokok nipah.

Tambahnya, kawasan berke-
naan turut mempunyai keunikan
tersendiri sebagai lokasi untuk me-
lihat kunang-kunang pada waktu
malam.

Beliau berkata, potensi yang ada
wajar terus diteroka dan diperkem-
bangkan sebagai salah satu tari-

kan pelancongan kepulauan di
Tumpat.

“Insya Allah, potensi yang
ada ini boleh terus diteroka dan
diperkembangkan sebagai salah
satu tarikan pelancongan kepu-
lauan di Tumpat, sekali gus mem-
beri manfaat kepada masyarakat
serta ekonomi penduduk setem-
pat,” ujarnya.

Jangan biar kanser rampas kegembiraan

hidup - Dato’ Dr. |1zani

Oleh: Asri Hamat

KOTA DARULNAIM, 7 Okto-
ber- Kanser mungkin mengubah
sebahagian daripada kehidupan
oleh itu jangan biarkan penyakit
tersebut merampas seluruh kegem-
biraan untuk terus menikmati
hidup.

Demikian pesanan Ahli Dewan
Negeri Kelantan (ADN) YB Dato’
Dr Izani

Husin ketika menziarahi tiga pe-
juang kanser yang disifatkan cukup
hebat, termasuk dua pesakit kans-
er payudara, yang tetap mampu
tersenyum, berbual dan menikmati
kehidupan seperti biasa.

Menurutnya yang juga Exco
Kerajaan Negeri Kelantan, pesakit
tidak seharusnya membiarkan pen-
yakit yang dihadapi menentukan

keseluruhan kehidupan mereka.

Sebaliknya, mereka dinasi-
hatkan supaya terus melakukan
perkara yang disukai, berkawan,
bergembira dan paling penting
menjaga emosi.

“Jangan biarkan penyakit me-
nentukan seluruh kehidupan kita.

“Teruskan melakukan perkara
yang disukai, berkawan, bergem-
bira dan paling penting, jaga emo-

si,” katanya di media sosial, pada
Selasa.

Ujarnya, apabila seseorang mel-
akukan perkara yang menggembi-
rakan, tubuh akan menghasilkan
bahan kimia seperti endorfin, ser-
otonin dan dopamin yang berkait
dengan rasa bahagia dan kese-
jahteraan.

Sebaliknya, katanya, tekanan
yang berpanjangan boleh mempen-

garuhi paras hormon kortisol.

Dalam kesempatan itu, beliau
turut menyampaikan sumbangan
RM1,000 daripada Kerajaan Neg-
eri Kelantan kepada pesakit kanser
payudara bagi membantu merin-
gankan kos rawatan.

“Semoga sumbangan kecil ini
menjadi sedikit kekuatan untuk
mereka terus melangkah,” katan-

ya.

Sukaneka PAWE himpunkan 350 warga emas

seluruh

Oleh: Syamimi Manah

TUMPAT, 10 Oktober— Sebanyak
350 warga emas daripada 16 Pusat
Aktiviti Warga Emas (PAWE)
seluruh  Kelantan ~ menyertai
Sukaneka PAWE Negeri Kelantan
2026 yang berlangsung di PAWE
Tumpat, Kampung Kajang Sebi-
dang, di sini, hari ini.

Program itu menghimpunkan
warga emas daripada pelbagai
daerah untuk menyertai aktiv-

Kelantan

iti sukaneka, berinteraksi dan
mengeratkan hubungan sesama
peserta.

Exco Kebajikan, Pembangunan
Keluarga dan Wanita YB Dato’
Rohani Ibrahim berkata, aktiviti
untuk warga emas perlu mengam-
bil kira kemampuan dan keadaan
kesihatan mereka supaya setiap
peserta dapat menyertai program
dengan selesa dan selamat.

“PAWE memainkan peranan

penting dalam menyediakan ruang
kepada warga emas untuk terus ak-
tif, menyertai pelbagai aktiviti dan
berinteraksi dengan masyarakat,”
katanya.

Menurutnya, pengalaman
hidup warga emas juga merupakan
sumber pengetahuan yang boleh
dikongsikan  dengan  generasi
muda bagi merapatkan hubungan
antara generasi.

“Warga emas mempunyai pen-

galaman hidup yang luas dan pen-
galaman itu boleh dikongsikan
dengan generasi muda bagi mera-
patkan hubungan antara generasi,”
ujarnya.

Beliau turut menghargai usa-
ha PAWE dan Jabatan Kebajikan
Masyarakat (JKM) dalam menye-
diakan ruang untuk warga emas
menjalani kehidupan yang lebih
aktif serta bermakna dalam komu-
niti.

Sementara  itu,  Timbalan
Pengerusi PAWE Tumpat Za-
hari Mat Diran berkata, pengan-
juran sukaneka berfokus kepa-
da pertandingan dan memberi
peluang kepada warga emas untuk
bergerak aktif dan mengeratkan si-
laturahim.

“Sukaneka bukan sekadar soal
menang atau kalah, tetapi peluang
untuk kita bergerak, bergembi-
ra dan mengeratkan ukhuwah,”
jelasnya.

Beliau berkata, PAWE juga
menyediakan ruang untuk warga
emas berkumpul dan menyertai
aktiviti yang memberi manfaat ke-
pada mereka.

“PAWE menjadi tempat warga
emas berkumpul, menyertai ak-
tiviti yang bermanfaat dan saling
mengambil berat antara satu sama
lain,” jelasnya.

Hari Sukan Negara Kelantan sasar lebih
327,000 penyertaa

Oleh: Asri Hamat

KOTA BHARU, 10 Oktober
- Sambutan Hari Sukan Nega-
ra (HSN) 2026 peringkat Negeri
Kelantan menyasarkan penyertaan
lebih 327,000 orang yang dian-
jurkan di seluruh negeri Kelantan
bermula pada 9 hingga 11 Oktober
yang merangkumi pelbagai lapisan
masyarakat bagi membudayakan
sukan dan menggalakkan gaya
hidup sihat.

Setiausaha Kerajaan Negeri
Kelantan YBM Tengku Kaya Per-
kasa Dato’ Dr Tengku Mohamed
Faziharudean Tengku Feissal ber-
kata sasaran itu meliputi warga
emas berusia 60 tahun ke atas, vet-
eran berusia 40 hingga 60 tahun,
wanita, golongan belia berusia
13 hingga 30 tahun, orang kurang
upaya (OKU) dan kanak-kanak.

Katanya, sambutan HSN yang
berlangsung secara fizikal di per-
ingkat kebangsaan, negeri dan
daerah seluruh negara dari 9 hing-
ga 11 Oktober ini berteraskan
konsep Malaysia MADANI yang
menekankan sikap saling meng-
hormati serta meraikan perbezaan
agama dan budaya.

Katanya, pelaksanaan program
itu turut berpegang kepada prinsip
‘No One Left Behind’ atau tiada
sesiapa yang ketinggalan dengan
memberi ruang kepada semua la-
pisan masyarakat untuk menyertai
aktiviti sukan dan rekreasi.

“Konsep pelaksanaan ini juga
diselaraskan dengan perpaduan
kaum, integrasi nasional, per-
bezaan bangsa dan penglibatan
menyeluruh  masyarakat,
menckankan elemen sepuluh gaya
hidup rakan muda khususnya rakan
muda aktif dan dan gaya hidup si-
hat.”

selain

Pelbagai  aktiviti dianjurkan
sempena sambutan itu, termasuk
sukan tumpuan, sukan rekreasi
darat, sukan OKU, sukan rakyat
serta sukan tradisional bagi menar-
ik penyertaan lebih meluas daripa-
da masyarakat.

Menurutnya, penglibatan pen-
gusaha, pemain industri, pertubu-
han bukan kerajaan (NGO) dan
individu dalam industri sukan mel-
alui pameran, jualan produk serta
perkhidmatan berkaitan sukan, se-
lain perkongsian tip kesihatan dan
kecergasan, turut menjadi antara
pendekatan untuk menarik minat
golongan muda.

Katanya lagi, sambutan HSN
bertujuan meningkatkan penyer-
taan masyarakat dalam aktiviti
fizikal, malah membantu mengu-
rangkan risiko penyakit berkaitan
kesihatan serta menyemarakkan
semangat perpaduan dalam kala-
ngan rakyat berbilang kaum dan
agama.

Beliau menegaskan, usaha
membudayakan sukan dalam kal-
angan rakyat juga penting bagi
merealisasikan visi Sukan Negara
2030 untuk menjadikan Malaysia

| i 5;:?{@)3@"“““

Beliau berkata demikian keti-
ka berucap merasmikan sambutan
HSN 2026 peringkat Negeri Kelan-
tan di tapak parkir AEON Mall
Kota Bharu, di sini, hari ini.

sebagai sebuah negara bersukan.

Dalam perkembangan ber-
kaitan, beliau berkata, kerajaan
negeri menerusi Pejabat Exco Be-
lia, Sukan, NGO dan Perpaduan
Masyarakat, dengan kerjasama
Jabatan Belia dan Sukan Negeri
Kelantan, terus memperkukuh
pembangunan sukan secara lebih
fokus dan inklusif.

Antara usaha yang dilaksana-
kan ialah pembangunan fasiliti dan
prasarana sukan, termasuk pem-
binaan Kompleks Sukan Jeli dan
Kompleks Sukan Bukit Merbau,
selain Kelantan diberikan hak pen-
ganjuran Sukan Malaysia (SUK-
MA) 2028.

Tambahnya, penganjuran HSN
juga diharap dapat merancakkan
pembangunan negara
menerusi industri sukan, termasuk
menggalakkan  pembelian  ba-
rangan sukan dalam kalangan mas-
yarakat.

Sementara itu, ketika ditemui
media, Dato’ Dr Tengku Mohamed
Faziharudean berkata, sambutan
HSN peringkat Negeri Kelantan
berlangsung meriah dengan pel-
bagai aktiviti sukan, termasuk aca-
ra larian yang disertai 2,000 peserta
berdaftar.

Katanya, program berkenaan
turut menyediakan jualan berori-
entasikan sukan, termasuk pakaian

ekonomi

lhamdulillah, Hari Sukan
Negara peringkat Negeri
Kelantan dapat diadakan
bersama enam negeri

lain di Malaysia. Kita
bertuah kerana keadaan di
Kelantan tidak berjerebu,
jadi program dapat
dilaksanakan seperti yang
ditetapkan,”

dan peralatan sukan, bagi meng-
galakkan orang ramai menjadikan
aktiviti sukan sebagai sebahagian
daripada gaya hidup.

“Alhamdulillah, Hari
Negara peringkat Negeri Kelan-
tan dapat diadakan bersama enam
negeri lain di Malaysia. Kita ber-
tuah kerana keadaan di Kelantan
tidak berjerebu, jadi program dapat
dilaksanakan seperti yang ditetap-
kan.

“Anggaran penyertaan pada
hari ini ialah 7,000 orang, manaka-
la sasaran penyertaan keseluruhan
bagi negeri Kelantan adalah lebih
327,000 orang,” katanya.

Tambahnya, sambutan HSN
itu turut menjadi platform untuk
mengiktiraf penglibatan rakyat
dalam pembangunan dan pengan-
juran sukan, selain memperkukuh
perpaduan masyarakat menerusi
aktiviti sukan.

Hadir sama, Exco Belia, Sukan,
NGO dan Perpaduan Masyarakat,
YB Zamskhshari Mohamad, Pen-
garah Pejabat Pembangunan Perse-
kutuan Negeri Kelantan Dr. Wan
Nur Ibtisam Wan Ismail, Setiau-
saha Bahagian Pembangunan Ke-
menterian Belia dan Sukan Malay-
sia Amir Hamzah Awang Ghazali,
Pengarah Jabatan Belia dan Sukan
Negeri Kelantan Mohd Saipudin
Zakaria.

Sukan

Sukan selamat perlu mekanisme jelas, lindungi
atlet dan kanak-kanak - Dato’ Siti Zailah

Oleh: Asri Hamat

KUALA LUMPUR, 7 Okto-
ber-Kerajaan perlu memperincikan
mekanisme pelaksanaan konsep
sukan selamat bagi memastikan ke-
selamatan dan kebajikan atlet, ter-
masuk kanak-kanak, remaja, wan-
ita serta atlet para terjamin dalam
ekosistem sukan negara.

Ahli Parlimen Rantau Panjang
YB Dato’ Siti Zailah Mohd Yusoff,
berkata perkara itu penting khusus-
nya membabitkan hubungan antara
atlet dengan jurulatih, pegawai,
pengurus dan persatuan sukan.

Katanya, penjelasan juga perlu
diberikan mengenai saluran aduan
bagi atlet yang menjadi mangsa,
termasuk sekiranya individu yang
didakwa sebagai pelaku mempun-
yai kedudukan dalam persatuan.

“Jika seorang atlet menjadi
mangsa, kepada siapa mereka men-
gadu dan jika pelaku mempunyai
kedudukan dalam persatuan, siapa
yang akan menyiasat.

“Jika mangsa di bawah umur,
apakah protokol perlindungannya,

bagaimana kerahsiaan dijaga dan
bagaimana tindakan balas terhadap
pengadu dapat dicegah,” katanya
ketika membahaskan Rang Un-
dang-Undang Akta Pembangunan
Sukan (Pindaan) 2026 di Dewan
Rakyat, semalam.

Dato’ Siti Zailah turut mohon
penjelasan  tentang mekanisme
pembaharuan yang akan dilaksan-
akan bagi memastikan aspek kese-
lamatan sukan bukan sekadar label,
terutama jika struktur sedia ada dan
proses penyiasatan masih boleh
mewujudkan konflik kepentin-
gan.

Dalam pada itu, beliau turut
membangkitkan isu kemudahan
sukan, terutama di kawasan luar
bandar dan pedalaman yang terd-
edah kepada banjir.

Katanya, kekurangan fasili-
ti mesra anak muda di kawasan
berkenaan mengehadkan peluang
golongan berkenaan untuk men-
jalani latihan dan mengembangkan
bakat dalam bidang sukan.

“Rata-rata kita mengetahui an-
tara isu besar di negara kita ialah
kemudahan sukan terutama di ka-
wasan luar bandar.

“Saya harap supaya perhatian
diberi di seluruh negara, terutama
kawasan yang sangat memerlu-
kan,” katanya.

Menyentuh  mengenai
kan yang diiktiraf sebagai sukan

€-su-

di bawah Kementerian Belia dan
Sukan (KBS), beliau meminta pen-
jelasan mengenai garis panduan
yang dilaksanakan bagi memasti-
kan penglibatan kanak-kanak da-
lam bidang itu tidak memberi kes-
an buruk kepada mereka.

Katanya, kandungan ganas da-
lam sesetengah permainan video
yang menjadi sebahagian daripada
ekosistem e-sukan turut menim-
bulkan cabaran yang perlu diberi
perhatian.

Menurutya, terdapat permainan
yang mengetengahkan elemen tem-
bak-menembak, pembunuhan dan
keganasan, justeru kajian menge-
nai kesannya terhadap jiwa remaja
dan kanak-kanak yang terbabit da-
lam e-sukan perlu diperjelaskan.

“Saya bimbang perkara ini akan
membawa kepada isu yang leb-
ih membimbangkan seperti yang
kita tengok bagaimana laporan
media hari ini berlaku kes buli dan
jenayah meningkat dalam kalangan
pelajar dan sudah tentu ia mempun-
yai kesan yang besar,” tegasnya.

Sehubungan itu, beliau bertanya
sama ada kerajaan mewujudkan ja-
watankuasa penyelarasan e-sukan
peringkat negara yang melibatkan
semua kementerian berkaitan, ter-
masuk Kementerian Pendidikan,
Kementerian Kesihatan, Kemente-
rian Pembangunan Wanita, Keluar-
ga dan Masyarakat serta Suruhan-
jaya Komunikasi dan Multimedia

Malaysia (MCMC).

Beliau turut meminta penjela-
san mengenai kawalan dan perlind-
ungan kanak-kanak dalam e-sukan,
termasuk langkah bagi mengelak-
kan eksploitasi terhadap golongan
berkenaan.

Selain itu, Dato’ Siti Zailah
mahu mengetahui sejauh mana at-
let e-sukan perlu menjalani sarin-
gan kesihatan, khususnya dari segi
kesihatan fizikal dan mental.

Katanya, program latihan juga
perlu merangkumi aspek senaman,
ergonomik, penjagaan mata, pe-
makanan serta sokongan psikologi,
terutama bagi atlet e-sukan.

Beliau juga mohon penjela-
san sama ada kajian berkala men-
genai impak e-sukan terhadap
kanak-kanak telah dilaksanakan
serta menyatakan pandangan ba-
hawa tidak semua permainan wa-
jar diberikan pengiktirafan yang
sama.

Dato’ Siti Zailah meminta pen-
jelasan mengenai aspek pelesenan
dan penganjuran pertandingan
e-sukan yang membabitkan kanak-
kanak, termasuk jumlah penganjur
yang telah berdaftar secara sah.

Beliau pada masa sama ber-
harap kawalan masa bermain dan
garis panduan latihan dapat diwu-
judkan supaya pelajar tidak menga-
baikan pelajaran, waktu tidur yang
mencukupi serta tanggungjawab
lain.

Syarat geran padanan sukan bebani kelab

kampung, mekanisme bantuan perlu dirombak
- MP Kuala Krai

Oleh: Irham Hilmi Hashim

KUALA LUMPUR, 7 Oktober —
Mekanisme Geran Padanan Sukan
perlu dikaji semula kerana kaedah
bayaran tuntutan semula dan syarat
kewangan sedia ada disifatkan

membebankan kelab sukan kam-
pung serta organisasi akar umbi
yang mempunyai sumber kewan-
gan terhad.

Menurut Ahli Parlimen Kuala
Krai YB Abdul Latiff Abdul Rah-
man pembayaran secara tuntutan
semula menyukarkan kelab kec-
il kerana mereka lazimnya tidak
mempunyai aliran tunai yang
mencukupi untuk mendahulukan
kos penganjuran program sebelum
membuat tuntutan.

“Bayaran dibuat secara tuntut-
an semula (reimbursement), yang
menyukarkan kelab kampung ker-

ana tidak mempunyai aliran tunai,”
katanya ketika membahaskan RUU
Pembangunan Sukan (Pindaan)
2026 pada sidang Dewan Rakyat,
semalam.

Dalam pada itu, katanya, syarat
permohonan yang menetapkan
nilai program sekurang-kurangnya
RM50,000 dan akaun kelab per-
lu mempunyai sekurang-kurang-
nya RM10,000 juga dilihat tidak
mengambil kira perbezaan ke-
mampuan antara kelab profesion-
al, kelab negeri, kelab daerah dan
kelab yang digerakkan sukarela-
wan.

“Kementerian tidak boleh mer-
angka skim bantuan seolah-olah
semua kelab mempunyai kekuatan
kewangan yang sama. Kelab pro-
fesional tidak sama dengan kelab
kampung, begitu juga kelab negeri
tidak sama dengan kelab daerah,”
katanya.

Justeru, beliau menegaskan
mekanisme bantuan sukan perlu
mengambil kira keupayaan sebe-
nar setiap kategori kelab supaya
sokongan kerajaan dapat memberi
manfaat kepada organisasi akar
umbi yang menjadi asas pemban-
gunan sukan negara.

RUU Sukan 2026: Mekanisme semak imbang
perlu seiring peluasan kuasa - YB Ahmad Fadhli

Oleh: Irham Hilmi Hashim

KUALA LUMPUR, 7 Oktober
— Mekanisme semak dan imbang
perlu diperkukuh seiring peluasan
kuasa Menteri dan Pesuruhjaya
Sukan (PJS) menerusi Rang Un-
dang-Undang Pembangunan Su-
kan (Pindaan) 2026 bagi memasti-
kan tadbir urus badan sukan kekal

adil dan telus.

Ahli Parlimen Pasir Mas YB
Ahmad Fadhli Shaari berkata pen-
gukuhan Akta Pembangunan Su-
kan perlu disertai parameter kuasa
yang jelas, khususnya membabit-
kan pindaan perlembagaan badan
sukan.

Beliau berkata demikian ketika
membahaskan RUU berkenaan di
Dewan Rakyat, semalam.

Menurutnya, Seksyen 19B
membolehkan PJS mengarahkan
badan sukan meminda perlem-
bagaannya, termasuk bagi apa-apa
perkara lain yang didapati perlu
atau suai manfaat, sekali gus men-

imbulkan persoalan mengenai pa-
rameter khusus bagi tafsiran istilah
berkenaan.

“Seksyen 19B ini perlu dileng-
kapi dengan alasan bertulis, param-
eter dan objektif yang jelas, serta
mekanisme rayuan,” katanya.

Beliau turut membangkitkan
Seksyen 19C yang menetapkan
badan sukan tidak boleh meminda
perlembagaannya sendiri tanpa ke-
lulusan PJS, selain mempersoalkan
perlindungan hak representasi di
bawah Seksyen 41A yang mem-
bolehkan Menteri mengisytiharkan
badan sukan sebagai menyalahi
undang-undang atas alasan kese-

lamatan Malaysia, ketenteraman
awam atau kemoralan.

Dalam pada itu, YB Ahmad
Fadhli turut meminta penjelasan
mengenai perlindungan hak indi-
vidu di bawah Seksyen 32D, 32E
dan 32F berkaitan kuasa penyiasa-
tan, termasuk hak mendapatkan kh-
idmat peguam ketika pemeriksaan,
tempoh penahanan telefon atau
komputer serta pengurusan data
peribadi yang tidak berkaitan.

“Kita menggubal undang-un-
dang ini bukan sahaja untuk Men-
teri hari ini, tetapi untuk semua
Menteri pada masa akan datang,”
jelasnya.

Hari Terbuka Hospital Gua Musang hubungkan
hospital dengan masyarakat - Dato’ Rohani

Oleh: Asri Hamat

KOTA DARULNAIM, 5 Okto-
ber - Program Hari Terbuka Hospi-
tal Gua Musang, Pulse@HOGUM
2026 menjadi platform untuk meng-
hubungkan hospital dengan masyar-
akat menerusi perkongsian ilmu dan
manfaat berkaitan kesihatan.

YB Dato’ Rohani berkata, pro-
gram yang berlangsung pada 2
hingga 3 Oktober itu menyebabkan
hubungan lebih rapat antara hospi-
tal dan masyarakat dan memboleh-
kan lebih banyak ilmu serta manfaat
dikongsi bersama.

Katanya, program seperti itu
bukan
perkhidmatan kesihatan bahkan
menjadi jambatan yang menghubu-
ngkan hospital dengan masyar-
akat.

“Saya berharap program sebe-
gini dapat diteruskan dan diperban-
yakkan, malah dibawa sehingga ke
kampung-kampung.

“Ilmu daripada para pakar kesi-
hatan hari ini perlu kita manfaatkan
dan sebarkan kepada keluarga serta
masyarakat sekeliling.

“Tidak berpeluang
mendapatkan ilmu seperti ini. Maka,
ilmu yang diperoleh jangan berhen-
ti pada kita, tetapi biarlah menjadi
manfaat untuk orang lain,” katanya
di media sosial, pada Ahad.

Dalam pada itu, beliau turut mer-
akamkan penghargaan kepada pihak
Hospital Gua Musang, pengarah,

sekadar memperkenalkan

s€mua

seluruh pasukan pelaksana serta
semua rakan kolaborasi yang men-
jayakan program berkenaan.

Beliau berharap usaha itu dapat
terus menyemarakkan kesedaran
dan budaya hidup sihat dalam kala-
ngan masyarakat.

Terdahulu, YB Dato’ Rohani
merasmikan Program Hari Terbu-
ka Hospital Gua Musang, Pulse@
HOGUM 2026 dengan tema “De-
nyut Kehidupan, Inspirasi Kesi-

hatan” pada Sabtu.

Selesai program di hospital, be-
liau terus ke Gelanggang Futsal,
Pusat Servik Gua Musang bagi mer-
asmikan Kejohanan Bola Jaring Be-
liawanis Gua Musang.

Beliau berharap aktiviti sukan
seperti ini bukan sahaja menceria-
kan dan menyihatkan tubuh, tetapi
dapat membina anak-anak muda
yang lebih yakin, berdisiplin dan
mampu menjadi insan yang lebih

baik.

“Dalam bersukan, jaga akhlak
dan cara kita berinteraksi. Islam san-
gat menggalakkan umatnya menjadi
sihat dan aktif, selagi kita menjaga
batas syarak yang telah ditetapkan
Allah SWT.

“Jaga aurat, jaga penampilan
dan jaga pergaulan. Biar sukan bu-
kan sekadar aktiviti untuk kesihatan
tetapi menjadi ibadah yang mendap-
at pahala,” katanya.

Permudahkan pendaftaran kelab sukan baharu,
elak birokrasi matikan semangat anak muda
- YB Abdul Latiff

Oleh: Irham Hilmi Hashim

KUALA LUMPUR, 7 Oktober
— Proses pendaftaran kelab sukan
baharu perlu dipermudah bagi
mengelakkan birokrasi mengekang
penyertaan anak muda dalam pem-
bangunan sukan di peringkat akar
umbi.

Menurut Ahli Parlimen Kuala
Krai YB Abdul Latiff Abdul Rah-
man pembaharuan terhadap proses
pendaftaran di bawah Seksyen 25B
perlu memberi lebih kepastian ke-
pada pemohon, terutama melalui
penyediaan perlembagaan model
yang telah diluluskan untuk dijadi-
kan panduan oleh kelab baharu.

“Saya mencadangkan tiga
pembaharuan iaitu menyediakan
contoh perlembagaan model yang
telah diluluskan, mengeluarkan
semua kuari terhadap permohonan
secara menyeluruh dan bukannya
secara berperingkat, serta mewu-
judkan piagam pelanggan dengan

tempoh pemprosesan dan kelu-
lusan yang jelas,” katanya ketika
membahaskan RUU Pembangunan
Sukan (Pindaan) 2026 pada sidang
Dewan Rakyat, semalam.

Katanya, pendekatan mengel-
uarkan kuari secara serentak dap-
at memberi gambaran yang lebih
jelas kepada pemohon mengenai
perkara yang perlu diperbaiki, se-
kali gus mengelakkan proses pem-
betulan berlaku secara berulang.

Selain itu, katanya, piagam pel-
anggan perlu menetapkan tempoh
yang jelas bagi dokumen lengkap,
pengeluaran kuari dan tindakan se-
lepas kuari dijawab supaya pemo-

hon mempunyai kepastian sepan-
jang proses pendaftaran.
“Permohonan pendaftaran

kelab baharu mestilah dipermudah-
kan supaya anak muda tidak ber-
depan dengan birokrasi rumit yang
mematahkan semangat mereka,”
katanya.

Bengkel hasilan ikan buka laluan usahawan
agromakanan baharu

Oleh: Irham Hilmi Hashim

KOTA DARULNAIM, 5 Okto-
ber — Bengkel Hasilan Ikan yang
memberi pendedahan dan kema-
hiran menghasilkan keropok lekor
dan ikan bekok berpotensi membu-
ka ruang kepada lebih ramai peser-
ta menceburi bidang keusahawanan
agromakanan di Kelantan.

Exco Pertanian, Industri Agro-
makanan dan Komoditi, Dato’
Tuan Mohd Saripudin Tuan Ismail
berkata, Bengkel Agromakanan
Siri 1: Bengkel Hasilan Ikan itu
dirangka bagi membekalkan peser-
ta dengan pengetahuan dan kema-
hiran praktikal dalam pemprosesan
produk berasaskan ikan.

Menurutnya, penguasaan ke-
mahiran tersebut bukan sahaja
membolehkan peserta menghasil-
kan produk makanan, malah boleh
menjadi asas untuk membangun-
kan perusahaan dan menjana pen-
dapatan menerusi sektor agro-
makanan.

“Bengkel ini disusun untuk
memberi pendedahan dan kema-
hiran kepada peserta dalam peng-
hasilan produk agromakanan be-
rasaskan ikan,” katanya menerusi
media sosial selepas merasmikan
bengkel berkenaan, semalam.

Program anjuran Kerajaan Neg-
eri Kelantan dengan kerjasama

Kelantan Biotech Corporation Sdn.
Bhd. dan Akademi Perikanan Ma-
laysia, Chendering, Terengganu itu
disertai 20 peserta.

Sepanjang bengkel, peserta
diberi pendedahan secara prak-
tikal mengenai penghasilan ker-
opok lekor dan ikan bekok dengan
bimbingan tenaga pengajar daripa-
da Akademi Perikanan Malaysia.

Dato’ Tuan Mohd Saripudin
berkata, kemahiran pemprosesan
hasil ikan mempunyai potensi un-
tuk dikembangkan kepada aktiviti
keusahawanan, sekali gus menam-
bah nilai kepada sumber perikanan
menerusi penghasilan produk agro-
makanan.

Beliau berharap peserta tidak
berhenti setakat memperoleh ke-
mahiran menerusi bengkel, sebali-

knya memanfaatkan pengetahuan
tersebut sebagai asas untuk mener-
oka peluang perniagaan.

“Semoga ilmu dan kemahiran
yang diperoleh melalui bengkel ini
dapat dimanfaatkan sebaiknya, se-
terusnya membuka peluang kepada
peserta untuk menceburi bidang ke-
usahawanan serta melahirkan lebih
ramai usahawan agromakanan di
Negeri Kelantan,” katanya.

SUKMA 2028: Menteri KBS disaran kerap turun
Kelantan, pantau naik taraf Mini Stadium
Pasir Mas - YB Ahmad Fadli

Oleh: Irham Hilmi Hashim

KUALA LUMPUR, 7 Oktober—
Menteri Belia dan Sukan disaran
supaya lebih kerap turun ke Kelan-
tan bagi memantau persiapan pen-
ganjuran Sukan Malaysia (SUK-
MA) 2028, termasuk memastikan
Mini Stadium Pasir Mas dinaik
taraf dan dimanfaatkan dalam eko-
sistem kejohanan itu.

Ahli Parlimen Pasir Mas YB
Ahmad Fadhli Shaari berkata
komitmen Kerajaan Persekutuan

dan Kementerian Belia dan Su-
kan (KBS) terhadap penganjuran
SUKMA Kelantan 2028 amat di-
hargai, namun pemantauan secara
langsung di lapangan penting bagi
memastikan persiapan berjalan
seperti dirancang.

“Saya berharap YB Menteri
dapat kerap turun ke Kelantan bagi
memantau persiapan, termasuk
memastikan Mini Stadium Pasir
Mas dinaik taraf dan dimanfaatkan
dalam ekosistem SUKMA 2028,”
katanya ketika membahaskan Rang
Undang-Undang  Pembangunan
Sukan (Pindaan) 2026 di Dewan
Rakyat, semalam.

YB Ahmad Fadhli berkata, pen-
ganjuran SUKMA di luar Lembah
Klang perlu dilihat sebagai peluang
untuk mewujudkan legasi kemu-
dahan sukan yang dapat diman-

faatkan rakyat, selain menyokong
pembangunan atlet negeri.
Menurutnya, tumpuan tidak se-
harusnya terhad kepada kelancar-
an penganjuran kejohanan sema-
ta-mata, sebaliknya kemudahan

yang dibangunkan perlu memberi
manfaat jangka panjang kepada

ekosistem sukan dan atlet di Kelan-
tan.

“Kita mahu SUKMA yang di-
anjurkan di luar Lembah Klang ini
meninggalkan legasi kemudahan
dan pembangunan atlet yang nya-
ta kepada rakyat Kelantan,” ujarn-

ya.

19 usahawan DUN Kemahang terima manfaat

Bantuan Gerakan Berdikari Rakyat Kelantan

Oleh: Syamimi Manah

KOTA DARULNAIM, 5 Oktober
- Sebanyak 19 usahawan di DUN
Kemahang menerima manfaat
Bantuan Gerakan Berdikari Rak-
yat Kelantan IKS dan Usahawan
Pertanian menerusi agihan bantuan
berupa peralatan bagi membantu
meningkatkan produktiviti serta
memudahkan urusan kerja dan per-
niagaan.

Agihan bantuan berkenaan ber-
langsung di Pusat Khidmat Masyar-
akat DUN Kemahang, semalam.

Ahli Dewan Negeri (ADN)
Kemahang YB Dato’ Mejar (B)
Md Anizam Ab Rahman berkata,
bantuan itu turut mengambil kira
masyarakat yang menjadikan per-
niagaan kecil-kecilan, tanaman dan
aktiviti pertanian sebagai sumber
pendapatan.

“Kita sedar bukan semua mem-
punyai pekerjaan tetap. Ada dalam
kalangan masyarakat yang memi-
lih untuk mencari rezeki melalui
perniagaan kecil-kecilan, mengu-
sahakan tanaman dan aktiviti per-
tanian.

“Walaupun bermula secara ke-

cil, usaha ini tetap menjadi sumber
pendapatan penting untuk mem-
bantu keluarga dan meneruskan ke-
hidupan,” katanya di laman rasmi,
semalam.

Menurutnya, kerajaan neg-
eri sentiasa berusaha menyedia-
kan pelbagai bentuk bantuan dan
sokongan kepada rakyat mengikut

SN i

keperluan.

Katanya, bantuan seperti itu
diharapkan dapat mengurangkan
beban, meningkatkan kemampuan
usahawan serta memberi ruang ke-
pada mereka untuk mengembang-
kan lagi usaha yang sedang dijalan-
kan.

“Insya Allah, kita mahu setiap

lapisan masyarakat mendapat per-
hatian dan peluang untuk memper-
baiki kehidupan.

“Semoga bantuan yang diterima
ini dapat dimanfaatkan sebaiknya
dan menjadi pemangkin kepada us-
aha yang lebih maju serta pendapa-
tan yang lebih baik pada masa akan
datang,” ujarnya.

Pembangunan sukan negara perlu pelan pelapis

berterusan - YB Ahmad Fadhli Shaari

el ~ T ey
Oleh: Irham Hilmi Hashim
KUALA LUMPUR, 7 Oktober
- Pembangunan sukan negara per-
lu memberi tumpuan lebih serius
kepada pelan pelapis berterusan,

kedalaman sistem dan kepakaran
sains sukan bagi memastikan
prestasi atlet berprestasi tinggi dap-
at dikekalkan.

Menurut Ahli Parlimen Pasir
Mas YB Ahmad Fadhli Shaari, as-
pek pembangunan perlu menjadi
ukuran utama keberkesanan akta
berkenaan, bukan sekadar peluasan
kuasa dan penambahbaikan tadbir
urus.

Beliau berkata demikian ketika
membahaskan Rang Undang-Un-
dang Pembangunan Sukan (Pin-

daan) 2026 di Dewan Rakyat,
semalam.

Menurutnya, persoalan utama
ialah hasil pembangunan sukan
negara, khususnya keupayaan mel-
ahirkan atlet bertaraf dunia secara
konsisten dalam tempoh panjang.

“Jangan kita lupa perkataan
paling penting dalam akta ini iaitu
pembangunan. Apakah hasil pem-
bangunan sukan kita hari ini?” ka-
tanya.

Menurutnya, Malaysia perlu
meneliti aspek seperti akademi,

liga remaja, kepakaran jurulatih,
sains sukan dan pengambilan pe-
main bagi membina sistem pem-
bangunan yang lebih kukuh.

Sementara itu, beliau turut
membangkitkan keperluan pelan
penggantian dalam badminton su-
sulan kebergantungan terhadap
pemain utama pada masa lalu serta
persoalan mengenai pelapis selepas
Datuk Azizulhasni Awang dalam
acara basikal trek, supaya prestasi
sukan negara tidak turun naik apa-
bila ketiadaan jagoan utama.

limu, teknologi perlu dipandu iman, akhlak
dan integriti

Oleh: Asri Hamat

KOTA BHARU, 5 Oktober —
Penguasaan ilmu dan teknologi da-
lam kalangan graduan perlu sentia-
sa dipandu oleh iman, akhlak serta
integriti supaya kemajuan yang
dicapai bukan sekadar melahirkan
individu pintar, malah insan yang
boleh dipercayai dan memberi
manfaat kepada masyarakat.

Exco Pendidikan, Pengajian
Tinggi, Teknologi Hijau, Digital
dan Inovasi YB Dato’ Wan Roslan
Wan Hamat berkata, perkemban-
gan teknologi yang semakin pe-
sat menuntut graduan mempunyai
prinsip dan nilai yang kukuh agar
ilmu serta kepakaran yang dimili-
ki digunakan secara bertanggung-
jawab.

“Dunia tidak hanya memerlukan
orang yang berilmu semata-ma-
ta tetapi dunia memerlukan orang
berilmu yang boleh dipercayai.

“Dunia tidak hanya memerlu-
kan orang pintar tetapi orang pintar
yang mempunyai hati dan prinsip,”
katanya.

Beliau berkata demikian ketika
merasmikan Majlis Konvokesyen
Kolej Teknologi Darulnaim (KTD)
Kali Ke-8 dan Konvokesyen KTD
Cawangan Kuala Lumpur Kali
Ke-3 bertemakan ‘Sinergi Iman
dan Teknologi Memacu Peradaban
Insani’ di Dewan Utama Tengku
Kaya Pahlawan, Kompleks Islam
Jubli Perak Sultan Ismail Petra,
Panji di sini, semalam.

Menurutnya, graduan perlu
memahami bahawa jawatan, pang-
kat, harta dan teknologi sentiasa

berubah mengikut masa manaka-
la akhlak, kebaikan serta manfaat
yang ditinggalkan kepada masyar-
akat menjadi ukuran lebih bermak-
na dalam kehidupan.

Sehubungan itu, beliau meng-
ingatkan graduan supaya tidak
melihat diploma atau ijazah se-
bagai noktah kepada proses pen-
didikan, sebaliknya terus mening-
katkan ilmu dan kemahiran bagi
menyesuaikan diri dengan pe-
rubahan teknologi serta keperluan
semasa.

“Maka gunakanlah ilmu sebagai
cahaya, teknologi sebagai alat,
iman sebagai kompas dan akhlak
sebagai benteng.

“Kerana akhirnya, kejayaan se-
orang graduan bukan hanya diukur
pada berapa tinggi dia mampu naik
tetapi pada berapa ramai manusia
yang menjadi lebih baik kerana ke-
hadirannya,” katanya.

YB Dato’ Wan Roslan turut
menggariskan lima pesanan kepada
graduan iaitu tidak berhenti belajar,
menggunakan teknologi berlan-
daskan nilai dan etika, tidak takut
menghadapi kegagalan, menghar-
gai ibu bapa serta guru dan menjadi

insan yang memberi manfaat kepa-
da orang lain.

Katanya, graduan perlu membu-
dayakan pembelajaran sepanjang
hayat kerana kelayakan akademik
yang diperoleh bukan lesen untuk
berhenti menimba ilmu, khususnya
dalam mendepani perubahan dunia
pekerjaan dan perkembangan te-
knologi.

Beliau turut mengingatkan
mereka supaya tidak membiarkan
teknologi mengambil alih pertim-
bangan hati nurani, sebaliknya
menjadi pengguna serta pencipta
teknologi yang bertanggungjawab
dan beretika.

Dalam menghadapi kegagalan
pula, graduan disaran melihat se-
tiap cabaran sebagai ruang untuk
belajar, memperbaiki kelemahan
dan membina ketahanan diri. Jika
jatuh, bangun. Jika tersilap, belajar.
Jika gagal, perbaiki,” jelasnya.

Pada masa sama, beliau meng-
ingatkan graduan supaya sentiasa
menghargai pengorbanan ibu bapa
dan guru serta tidak melupakan
asal-usul meskipun mencapai ke-
jayaan tinggi.

“Setinggi mana saudara terbang,

jangan lupa akar. Orang yang tahu
menghargai asal-usulnya biasan-
ya lebih tahu bagaimana hendak
membawa dirinya ketika berada di
tempat yang tinggi,” ujarnya.

Beliau turut menyeru graduan
supaya mengubah kerangka pe-
mikiran daripada sekadar memikir-
kan peluang yang boleh diperoleh
kepada usaha mengenal pasti sum-
bangan yang mampu diberikan ke-
pada masyarakat.

Untuk rekod, KTD menawar-
kan pelbagai program diploma
yang diiktiraf Kementerian Pen-
gajian Tinggi (KPT) dan diakred-
itasi Agensi Kelayakan Malaysia
(MQA), antaranya Diploma Pen-
didikan Awal Kanak-Kanak, Di-
ploma Reka Bentuk Multimedia,
Diploma Pengurusan Perniagaan,
Diploma Syariah serta Diploma
Pengajian al-Quran dan al-Sun-
nah.

Hadir sama, Pengarah EQ Re-
sources Sdn. Bhd. Dr Abdullah
Sudin Abdul Rahman, Ketua Ek-
sekutif KTD Dr Nik Kamaruzam-
an Abdull Latiff serta barisan Ahli
Lembaga Pengarah dan penguru-
san KTD.

Tangki air baharu beri kemudahan lebih baik
kepada penduduk Kampung Kok Batu
- YB Kamaruzaman

Oleh: Syamimi Manah

RANTAU PANJANG, 5 Oktober
- Penduduk Kampung Kok Batu
kini menikmati kemudahan tangki
air baharu hasil inisiatif Pusat Kh-
idmat Dewan Undangan Negeri
(DUN) Gual Periok bagi menggan-
tikan tangki air lama yang semakin
uzur.

Ahli Dewan Negeri (ADN) Gual
Periok YB Kamaruzaman Moham-
ad berkata, beliau turun meninjau
sendiri kemudahan berkenaan di
kampung tersebut, hari ini.

Menurutnya, sebelum ini pen-
duduk menggunakan tangki air
lama yang keadaannya semakin
uzur dan memerlukan kemudahan
yang lebih baik.

“Alhamdulillah, melalui usaha
dan inisiatif Pusat Khidmat DUN

Gual Periok, sebuah tangki air
baharu telah berjaya dibina bagi
menyediakan kemudahan yang
lebih baik kepada penduduk setem-
pat,” katanya di laman rasmi, hari
ini.

Beliau berkata, pembangunan
yang memberi manfaat kepada
rakyat tidak semestinya melibat-

kan kemudahan berskala besar,
sebaliknya keperluan asas yang
menyentuh kehidupan seharian
masyarakat turut penting.

“Bagi saya, pembangunan yang
paling bermakna ialah pemban-
gunan yang menyentuh keperluan
asas rakyat. Walaupun kemuda-
hannya sederhana, manfaatnya

besar kepada kehidupan seharian
masyarakat,” ujarnya.

Sehubungan itu, beliau men-
doakan agar kemudahan berke-
naan dapat dimanfaatkan secara
berpanjangan oleh penduduk se-
tempat serta menyumbang kepada
kehidupan yang lebih selesa dan
sejahtera.

AMRAQ bawa pendekatan Al-Quran menerusi
eksploraS| alam — Ridhuwan Che Musa

Oleh: Syamimi Manah

KUALA KRALI, 4 Oktober - Anak
Muda Rakan Al-Quran (AMRAQ)
pendekatan  peng-
hayatan al-Quran menerusi aktiviti
eksplorasi alam bagi memberi pen-
galaman berbeza kepada golongan
muda dalam membina diri dan
memahami keindahan ciptaan Al-
lah SWT.

Penolong Pengarah Kanan Urus
setia Belia dan Sukan (U-BeS)
Ridhuwan Che Musa berkata,
pendekatan tersebut menggabung-
kan penghayatan al-Quran dengan
pengalaman berada di lapangan,
khususnya menerusi aktiviti yang
melibatkan alam semula jadi.

“AMRAQ membawa pendeka-
tan penghayatan al-Quran melalui
aktiviti eksplorasi alam supaya

membawa

'-- ~—-q—-—-f

golongan muda mendapat pengala-
man yang berbeza dalam membina
diri serta memahami keindahan
ciptaan Allah SWT.

“Pendekatan ini menggabung-
kan penghayatan al-Quran dengan
pengalaman berada di lapangan,
khususnya melalui aktiviti yang
melibatkan alam semula jadi,” ka-
tanya.

Beliau berkata demikian ke-
tika program Quranic Ekspedisi
Dabong anjuran AMRAQ yang
menghimpunkan sebanyak 70 pe-
serta dalam kalangan belia dan be-
liawanis di sekitar Dabong, pada 2
Oktober.

Peserta memulakan perjalanan
dengan menaiki kereta api dari
Stesen Wakaf Bharu seawal pukul
4.00 pagi sebelum meneruskan per-
jalanan ke Dabong bagi menyertai

aktiviti yang telah disusun.
Ridhuwan berkata, AMRAQ
merupakan komuniti bestari (smart
community) anak muda Kelantan
yang menjadi ruang kepada golon-
gan muda untuk bersama-sama da-
lam aktiviti pembangunan belia.
“Melalui  Quranic Ekspedisi
Dabong, peserta bukan sahaja dap-
at meneroka keunikan alam sekitar
menerusi aktiviti ATV, flying fox
dan penerokaan gua, malah dapat
membina pengalaman serta jarin-
gan dalam kalangan anak muda.
“Pendekatan seperti ini juga se-
lari dengan usaha membawa golon-
gan muda mendekati al-Quran da-
lam suasana yang lebih luas dan
bukan hanya melalui pengisian
berbentuk teori,” jelasya.
Program berkenaan turut mem-
beri peluang kepada peserta mera-

sai pengalaman aktiviti luar dalam
suasana alam semula jadi, selain
meneroka keunikan kawasan Da-
bong.

Dalam pada itu, Ridhuwan ber-
kata, aktiviti di kawasan seperti
Dabong membuka ruang untuk
mengetengahkan potensi Kelantan
sebagai lokasi aktiviti lasak dan
eksplorasi dalam kalangan anak
muda.

Beliau turut merakamkan peng-
hargaan kepada Ahli Dewan Neg-
eri (ADN) Dabong YB Ku Zaki Ku
Hussin kerana sudi menerima kun-
jungan rombongan AMRAQ.

“Terima kasih kepada YB Ku
Mohd Zaki yang sudi menerima
kunjungan kami serta menyedia-
kan penempatan dan makan mi-
num kepada peserta sepanjang be-
rada di Dabong,” ujarnya.

Geran pentadbiran khusus bantu kelab akar
umbi - YB Abdul Latiff

Oleh: Irham Hilmi Hashim

KUALA LUMPUR, 7 Oktober
— Kerajaan dicadang memperk-
enalkan Geran Pentadbiran Kelab
Aktif bagi membantu kelab sukan
akar umbi menanggung keperluan
pengurusan harian selain memasti-

kan mereka mampu mematuhi ke-
hendak Akta Pembangunan Sukan
1997 (Akta 576).

Menurut Ahli Parlimen Kuala
Krai YB Abdul Latiff Abdul Rah-
man mekanisme penguatkuasaan
dalam Rang Undang-Undang Pem-
bangunan Sukan (Pindaan) 2026
perlu disertai sokongan yang mem-
bolehkan kelab kecil memenuhi
kehendak undang-undang, khusus-
nya kelab yang beroperasi dengan
sumber kewangan amat terhad.

“Saya tidak mempertikaikan
prinsip penguatkuasaan tersebut.
Namun, persoalannya di manakah

tangan kerajaan yang membantu
kelab akar umbi supaya mereka
mampu mematuhi semua kehendak
ini?” katanya ketika membahaskan
RUU Pembangunan Sukan (Pin-
daan) 2026 pada sidang Dewan
Rakyat, semalam.

Sehubungan itu, katanya, ger-
an tersebut boleh disalurkan kepa-
da kelab yang aktif dan mematuhi
keperluan seperti menghantar lapo-
ran MyKB dalam tempoh ditetap-
kan, mengadakan = Mesyuarat
Agung Tahunan, mengemukakan
laporan aktiviti serta memastikan
perlembagaan selaras dengan akta

dan peraturan.

“Yang ingkar dikuatkuasakan,
manakala yang patuh diberikan in-
sentif. Jangan hanya ada ‘tongkat’
untuk menghukum, kita juga mes-
ti ada ‘tangan’ untuk membantu,”
katanya.

Tambahnya, dana berkenaan
boleh membantu kelab menang-
gung yuran gabungan, insurans
pemain, pembelian peralatan asas,
pengangkutan ke pertandingan ser-
ta kos pentadbiran harian, selain
penarafan bintang boleh diwujud-
kan berdasarkan tahap keaktifan
dan pematuhan kelab.

Ekspedisi Dabong: Pengalaman di lapangan
bentuk kefahaman dan tanggungjawab anak

muda — YB Ku Zaki

Oleh: Syamimi Manah

DABONG, 4 Oktober - Pengala-
man berada di lapangan penting
dalam membentuk kefahaman dan
tanggungjawab anak muda terh-
adap masyarakat, selain memberi
ruang kepada mereka mengenali
keunikan alam serta komuniti se-
tempat.

Ahli Dewan Negeri (ADN)
Dabong YB Ku Zaki Ku Hussin
berkata, anak muda perlu meman-
faatkan setiap pengalaman yang
diperoleh untuk membina ilmu dan
kekuatan masyarakat, selaras den-
gan peranan manusia sebagai khal-
ifah di muka bumi.

Menurutnya, golongan muda
perlu menimba ilmu dan perlu
memahami tanggungjawab untuk
menyumbang kepada masyarakat
serta membantu menangani pel-
bagai permasalahan yang berlaku
di sekeliling mereka.

“Peranan kita sebagai khalifah
di muka bumi, tugas adik-adik
semua adalah bina kekuatan dari-
pada kampung kita dalam masyar-
akat kita,” katanya.

Beliau berkata demikian ketika
merasmikan program ADN Belia:
Ekspedisi Kepimpinan yang ber-
langsung di sekitar Dabong pada 2
dan 3 Oktober.

Program berkenaan dianjur-
kan oleh ADN Belia Kelantan,
manakala Anak Muda Rakan Al-
Quran (AMRAQ) turut mengan-
jurkan program Quranic Ekspedisi

—— B

Dabong pada 2 Oktober.

Secara keseluruhan, kedua-dua
program berkenaan melibatkan
70 peserta dalam kalangan anak
muda.

YB Ku Mohd Zaki berkata, pen-
galaman yang diperoleh menerusi
aktiviti lapangan perlu diterjemah-
kan dalam kehidupan bermas-
yarakat, termasuk melalui usaha
menjaga dan membina kekuatan
komuniti setempat.

Katanya, anak muda yang diberi
amanah kepimpinan juga perlu
memahami bahawa kedudukan
tersebut datang bersama tanggung-
jawab dan tidak boleh disalahguna-
kan.

“Jadi tanggungjawab kita untuk
memastikan negeri kita, negara kita

berada dalam keadaan yang baik,”
ujarnya.

Program berkenaan memberi
peluang kepada peserta mengiku-
ti aktiviti caving dan ATV, flying
fox, pendakian Kem Baha, Gunung
Stong serta Kajian Lapangan Ko-
muniti DUN Dabong sempena
Karnival Cakna Rakyat.

Dalam pada itu, Setiausaha Ahli
Dewan Negeri (ADN) Belia Kelan-
tan Osama Laden berkata, setiap
aktiviti perlu dimulakan dengan
niat yang baik supaya pengalaman
yang diperoleh bukan sekadar ak-
tiviti, sebaliknya memberi man-
faat kepada pembangunan anak
muda.

Beliau berkata, peserta juga per-
lu membawa pulang pengalaman

sepanjang berada di Dabong dan
berkongsi keunikan kawasan berk-
enaan apabila kembali ke tempat
masing-masing.

“Kita ambil sebanyak mana pe-
luang yang ada untuk bersama-sa-
ma dengan rakan-rakan, mahasis-
wa dan ahli yang kita kenal. Saya
harap kita jadikan ini sebagai pen-
galaman dan apabila balik ke tem-
pat masing-masing, ceritakan apa
yang ada di Dabong dan apa yang
istimewanya Dabong,” katanya.

Menurutnya lagi, ruang dan pe-
luang yang disediakan menerusi
pelbagai program pembangunan
belia perlu dimanfaatkan sepe-
nuhnya oleh golongan muda bagi
membina pengalaman, jaringan
serta kemahiran kepimpinan.

Kelantan galak wanita lahir lebih empat anak
- Dato’ Rohani

Oleh: Asri Hamat

PASIR PUTEH, 4 Oktober - Ker-
ajaan Kelantan menggalakkan
wanita melahirkan lebih ramai
anak iaitu melebihi empat orang,
susulan terdapat gerakan ketika ini
yang menggalakkan pembatasan
kadar kelahiran.

Exco Kebajikan, Pembangunan
Keluarga dan Wanita, YB Dato’
Rohani Ibrahim berkata, golon-
gan muda ketika ini mungkin be-
rasa terbeban untuk mempunyai
anak yang ramai, namun keadaan
itu boleh berubah apabila mereka
memasuki usia lebih lanjut.

“Orang muda sekarang sukalah
kalau tidak beranak ramai kerana
mereka mungkin rasa serabut anak
ramai tetapi apabila masuk umur
50 mereka akan rasa kehilangan,
rasa tidak ada orang untuk mem-
bantu.

“Tetapi kalau ada anak ramai,
sekurang-kurangnya boleh tolong
hulur air masak untuk kita telan

ubat.

“Kalau dua orang sahaja, seo-
rang belajar dan seorang bekerja,
maka tinggal kita seorang.”

Beliau berkata demikian ketika
berucap merasmikan Program San-
tuni Warga Emas sempena Sam-
butan Hari Warga Emas Sedunia
di Pondok Haji Yaacob Samba, di
sini, pada 1 Oktober.

Menurutnya, program Santuni
Warga Emas menjadi platform un-
tuk kerajaan negeri bertemu secara
langsung dengan golongan war-
ga emas dalam usaha meneruskan

hubungan silaturahim.

“Melalui program Santuni War-
ga Emas ini dapat jumpa mata da-
lam usaha meneruskan hubungan
silaturahim antara pihak Kerajaan
Negeri dengan insan-insan istime-
wa warga emas ini,” katanya.

Jelasnya, Kelantan kini mempu-
nyai 223,600 warga emas berusia
60 tahun ke atas, manakala Pasir
Puteh berada di tangga ketujuh den-
gan jumlah 14,300 warga emas.

Ujarnya, kerajaan negeri turut
mewujudkan Dasar Warga Emas
Mukramun  bagi  memastikan

golongan berkenaan merasakan
diri mereka dihargai dan tidak
diketepikan.

Tambahnya, Malaysia kini se-
dang menuju ke arah negara men-
ua, dengan jangkaan sebelum ini
pada 2030 berubah kepada 2037.

“Mula-mula statistik
2030 Malaysia menuju ke negara
menua, namun naik ke tahun 2037
Malaysia menuju negara men-
ua sebab ramai orang melahirkan
anak, menjadikan Malaysia lambat
sedikit menjadi negara menua,”
jelasnya.

keluar

200 warga emas Pondok Haji Yaacob Samba
disantuni

Oleh: Asri Hamat

KOTA DARULNAIM, 4 Okto-
ber- Sebanyak 200 warga emas pen-
ghuni Pondok Haji Yaacob Samba,
Pasir Puteh disantuni menerusi Pro-
gram Santuni Warga Emas anjuran
Urus Setia Kebajikan, Pembangu-
nan Keluarga dan Wanita (U-KEK-
WA), sempena sambutan Hari War-
ga Emas pada 1 Oktober.

Exco Kebajikan, Pembangunan
Keluarga dan Wanita YB Dato’
Rohani Ibrahim berkata, program
berkenaan diadakan bagi menyan-
tuni golongan warga emas selain
mendekati mereka dan memastikan

mereka berasa dihargai serta sentia-
sa diingati masyarakat.

“Program sebegini diadakan
untuk menyantuni warga emas,
mendekati mereka dan paling pent-
ing, membuatkan mereka meras-
akan bahawa diri mereka masih
bernilai, dihargai dan sentiasa ada
dalam ingatan masyarakat.

“Dalam kehidupan, kita juga
perlu ada perancangan. Bukan seka-
dar merancang untuk hari ini, tetapi
bagaimana kita mahu mengisi usia
dengan perkara yang bermanfaat
dan meninggalkan kebaikan kepada
orang lain,” katanya di media sosial,
pada Jumaat.

Beliau turut merakamkan peng-
hargaan kepada pihak Pondok Haji

Yaacob Samba kerana menerima
kehadiran pihaknya dengan penuh
mesra.

“Semoga pertemuan kita pada
hari ini menjadi satu kenangan man-
is buat semua warga emas di sini.
Moga Allah panjangkan usia, kurni-
akan kesihatan dan terus merahmati
kehidupan mereka,” katanya.

Antara pengisian program ialah
Slot satu: Kembali Cergas di Usia
Emas yang menampilkan sesi ber-
sama ahli fisioterapi.

Sesi berkenaan berkongsi pan-
duan serta mengajar senaman mu-

dah dan selamat kepada warga emas
bagi membantu mengekalkan ke-
cergasan dan menjaga kesihatan.

Slot dua pula ialah Menjaga Ke-
sihatan dan Emosi bersama YBrs.
Prof. Madya Dr. Rosnani Zakaria
dari Jabatan Perubatan Keluarga,
Pusat Pengajian Sains Perubatan,
Universiti Sains Malaysia.

Perkongsian  itu  memberi
penekanan kepada kepentingan
menjaga kesihatan fizikal dan emosi
supaya warga emas dapat menjala-
ni kehidupan yang lebih sihat, aktif
dan sejahtera.

Program turut menampilkan Slot
Khas: Cara Bahagia di Usia Emas
bersama Pengerusi Persatuan Ika-
tan Mahabbah Kelantan, Datin Ra-
himah Husin.

Sesi berkenaan berbentuk sem-
bang santai mengenai cara men-
jalani kehidupan dengan hati yang
tenang, sentiasa ceria dan bahagia
di usia emas, selain perkongsian tip
mudah untuk menjaga hubungan
dengan keluarga, rakan dan orang
sekeliling supaya kehidupan lebih
bermakna.

Dabong FC muncul juara LED Dabong 2026

Oleh: Syamimi Manah

KUALA KRAI, 6 Oktober - Da-
bong FC muncul juara Liga Elit
DUN (LED) Dabong 2026 selepas
menamatkan saingan liga berke-
naan yang berlangsung di Padang
Kuala Geris, Dabong, di sini, pada
Sabtu lalu.

Ahli Dewan Negeri (ADN) Da-
bong YB Ku Zaki Ku Hussin ber-
kata, Dabong FC menerima wang
tunai RM2,000 berserta medal
sebagai juara, manakala Sungai
Sam FC muncul naib juara den-

Kelantan berhasrat laksanakan
Information System

Oleh: Asri Hamat

KOTA DARULNAIM, 3 Oktober
- Kerajaan Negeri Kelantan ber-
hasrat membangun dan melaksana-
kan Livestock Information System
(LIS) sebagai sistem pengurusan
maklumat ternakan yang lebih
bersepadu, khususnya bagi pelak-
sanaannya di negeri itu.

Hasrat tersebut disampaikan
oleh Exco Pertanian, Industri
Agromakanan dan Komoditi YB

gan membawa pulang wang tunai
RM1,500 dan medal.

Jelawang FC dan Kemubu
FC pula menerima wang tunai
RM1,000 setiap pasukan selepas
mara ke peringkat separuh akhir.

Beliau merakamkan tahniah
dan syabas kepada semua pasu-
kan, pemain, urusetia, pengadil,
penyokong serta semua pihak yang
bersama-sama menjayakan LED
Dabong 2026.

Menurutnya, keputusan
pertandingan perlu diterima se-

Dato’ Tuan Mohd Saripudin Tuan
Ismail dalam Mesyuarat Kemen-
terian Pertanian dan Keterjaminan
Makanan bersama Exco-Exco Per-
tanian negeri-negeri Bilangan 2
Tahun 2026.

Katanya, mesyuarat berkenaan
dipengerusikan Menteri Pertanian
dan Keterjaminan Makanan YB
Datuk Seri Mohamad Sabu di Bilik
Gerakan Wisma Tani, Putrajaya,
pada Khamis.

“LIS penting dalam mem-

URUS SETIA PENERANGAN DAN KOMUNIKASI NEGERI KELANTAN

bagai sebahagian daripada pen-
galaman dalam membina semangat
juang, disiplin dan ukhuwah dalam
kalangan pemain.

“Buat pasukan yang tewas jan-
gan patah semangat. Kalah menang
adat pertandingan. Yang penting,
semangat juang, disiplin dan ukhu-
wabh terus diperkukuhkan,” katanya
di laman rasmi, semalam.

Beliau turut merakamkan peng-
hargaan kepada seluruh penyokong
LED Dabong 2026 yang tidak
jemu memberikan sokongan dan

perkukuh aspek pendaftaran dan
kebolehkesanan ternakan (trace-
ability), pemantauan pergerakan,
kawalan penyakit serta penguat-
kuasaan di pintu masuk negara,”
katanya dalam media sosial, pada
Jumaat.

Menurutnya, pelaksanaan LIS
boleh diperkasakan menerusi peng-
gunaan teknologi pengenalpastian
ternakan seperti tag telinga, te-
knologi pengenalan menggunakan
gelombang radio atau Radio-Fre-

semangat kepada pasukan mas-
ing-masing.

Katanya, sorakan, semangat dan
kehadiran penyokong menjadikan
liga berkenaan lebih meriah.

“Yang menang kita raikan, yang
tewas kita beri semangat. Menang
kalah bukan pemisah, ukhuwah
tetap diutamakan,” ujarnya.

YB Ku Zaki turut berharap LED
terus menjadi medan mencungkil
bakat anak muda, mengeratkan si-
laturahim serta membina komuniti
yang sihat dan bersatu.

Livestock

quency Identification (RFID) dan
teknologi berkaitan.

Katanya lagi teknologi berke-
naan boleh diintegrasikan dengan
pangkalan data berpusat bagi mem-
bolehkan maklumat serta pergera-
kan ternakan dijejaki dengan lebih
sistematik dari sumber sehingga ke
rantaian pasaran.

Tambahnya, mesyuarat itu turut
membincangkan  perkembangan
dan pencapaian sektor pertanian
negara bagi suku ketiga 2026.

“Perbincangan meliputi sektor
agromakanan, penternakan, peri-
kanan serta pembangunan modal
insan dan TVET Pertanian,” katan-
ya.

Beliau berharap perancangan itu
dapat digerakkan menerusi kerjasa-
ma erat antara kerajaan negeri, ke-
menterian serta jabatan dan agensi
berkaitan ke arah memperkukuh
pengurusan ternakan, biosekuriti
dan keterjaminan makanan nega-
ra.



